
Монгол Улсын Их Хурлын 2019 оны ээлжит бус чуулганы
Эдийн засгийн байнгын хорооны 3 дугаар сарын 26-ны өдөр
/Мягмар гараг/-ийн хуралдааны товч тэмдэглэл
 

Эдийн засгийн байнгын хорооны дарга Д.Дамба-Очир ирц, хэлэлцэх асуудлын дарааллыг танилцуулж, хуралдааныг даргалав. 
 

Ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 09 цаг 40 минутад Төрийн ордны “Их эзэн Чингис хаан” танхимд эхлэв. 
 
Чөлөөтэй: З.Нарантуяа, Д.Тэрбишдагва, М.Оюунчимэг, Я.Содбаатар, Б.Чойжилсүрэн, Л.Элдэв-Очир, Д.Эрдэнэбат;
Эмнэлгийн чөлөөтэй: Л.Болд;
 

Нэг. Ашигт малтмалын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Ашигт малтмалын тухай хуульд нэмэлт, өөрчлөлт оруулах тухай хуульд өөрчлөлт оруулах тухай хуулийн төсөл /Засгийн газар 2018.11.21-ний өдөр өргөн мэдүүлсэн, эцсийн хэлэлцүүлэг/
 
Хэлэлцэж буй асуудалтай холбогдуулан Уул уурхай, хүнд үйлдвэрийн яамны Стратегийн бодлого, төлөвлөлтийн газрын дарга Э.Батболд, мөн яамны Уул уурхайн бодлогын газрын дарга Б.Дэлгэржаргал, Геологийн бодлогын газрын дарга Б.Мөнхтөр, Монголбанкны Нөөцийн удирдлага, санхүүгийн зээлийн газрын захирал А.Энхжин, мөн банкны Эрдэнэсийн сангийн захирал П.Эрдэнэтуяа, Хууль, эрх зүйн газрын Хуулийн хэлтсийн захирал Б.Эрдэнэхуяг, Сангийн яамны Төсвийн бодлого, төлөвлөлтийн газрын Төсвийн орлогын хэлтсийн дарга Б.Тэлмүүн, Уул уурхай, хүнд үйлдвэрийн яамны Геологийн бодлогын газрын мэргэжилтэн Г.Намчинсүрэн, мөн яамны Хуулийн хэлтсийн ахлах мэргэжилтэн Т.Мөнхбаяр, Сангийн яамны Төсвийн бодлого, төлөвлөлтийн газрын Төсвийн орлогын хэлтсийн мэргэжилтэн Л.Ичинноров нар оролцов. 
 

Хуралдаанд Эдийн засгийн байнгын хорооны ажлын албаны ахлах зөвлөх Ц.Мөнхбаяр, зөвлөх Д.Мягмарцэрэн, референт Г.Баярмаа нар байлцав. 
 

Ашигт малтмалын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Ашигт малтмалын тухай хуульд нэмэлт, өөрчлөлт оруулах тухай хуульд өөрчлөлт оруулах тухай хуулийн төслийг эцсийн хэлэлцүүлэгт бэлтгэсэн талаарх танилцуулгыг ажлын хэсгийн ахлагч, Улсын Их Хурлын гишүүн Ж.Бат-Эрдэнэ танилцуулав. 
 

Танилцуулгатай холбогдуулан Улсын Их Хурлын Ж.Ганбаатар, Б.Баттөмөр, Ж.Бат-Эрдэнэ, Х.Болорчулуун нарын тавьсан асуултад Уул уурхай, хүнд үйлдвэрийн яамны Уул уурхайн бодлогын газрын дарга Б.Дэлгэржаргал, Монголбанкны Нөөцийн удирдлага, санхүүгийн зээлийн газрын захирал А.Энхжин, Улсын Их Хурлын гишүүн Б.Жавхлан нар хариулж, тайлбар хийв. 
 
Байнгын хорооноос гарах танилцуулгыг Улсын Их Хурлын гишүүн Ж.Бат-Эрдэнэ Улсын Их Хурлын чуулганы нэгдсэн хуралдаанд танилцуулахаар тогтов. 
 

Уг асуудлыг 10 цаг 18  минутад хэлэлцэж дуусав. 
 
Хоёр. Ажлын хэсэг байгуулах тухай Байнгын хорооны тогтоолын төсөл /Экспортыг дэмжих чиглэлээр төрөөс баталсан бодлогын шийдвэрт дүн шинжилгээ хийх/
 
Хэлэлцэж буй асуудалтай холбогдуулан Монгол Улсын Ерөнхийлөгчийн Эдийн засаг, аж үйлдвэрийн бодлогын асуудал хариуцсан зөвлөх Ц.Эрдэнэбат оролцов. 
 
Хуралдаанд Эдийн засгийн байнгын хорооны ажлын албаны ахлах зөвлөх Ц.Мөнхбаяр, зөвлөх Д.Мягмарцэрэн, референт Г.Баярмаа нар байлцав. 
 
Тогтоолын төслийн танилцуулгыг Монгол Улсын Ерөнхийлөгчийн Эдийн засаг, аж үйлдвэрийн бодлогын асуудал хариуцсан зөвлөх Ц.Эрдэнэбат танилцуулав. 
 
Танилцуулгатай холбогдуулан Улсын Их Хурлын гишүүн Б.Жавхлан, Х.Болорчулуун, Ж.Ганбаатар, Ж.Бат-Эрдэнэ, Б.Баттөмөр нарын тавьсан асуултад Монгол Улсын Ерөнхийлөгчийн Эдийн засаг, аж үйлдвэрийн бодлогын асуудал хариуцсан зөвлөх Ц.Эрдэнэбат, Эдийн засгийн байнгын хорооны дарга Д.Дамба-Очир нар хариулж, тайлбар хийв. 
 
Улсын Их Хурлын гишүүн Б.Баттөмөр, Б.Жавхлан, Б.Дэлгэрсайхан, Т.Аюурсайхан нар санал хэлэв. 
 
Монгол Улсын экспортыг дэмжих бодлогын санал, дүгнэлтийн төслийг боловсруулах үүрэг бүхий ажлын хэсгийн ахлагчаар Улсын Их Хурлын гишүүн Б.Жавхлан, гишүүдэд Улсын Их Хурлын гишүүн Х.Болорчулуун, З.Нарантуяа, Ж.Ганбаатар, Ж.Бат-Эрдэнэ нарын бүрэлдэхүүнтэйгээр байгуулж, тогтоолын төслийг эцэслэн боловсруулж, Байнгын хорооны хуралдаанаар хэлэлцүүлэхээр тогтов.
 

Хуралдаан 1 цаг 20 минут үргэлжилж, 19 гишүүнээс 11 гишүүн ирж, 57.9 хувийн ирцтэйгээр 11 цаг 00 минутад өндөрлөв. 

Ц.АЛТАН-ОД
 
МОНГОЛ УЛСЫН ИХ ХУРЛЫН
2019 ОНЫ ЭЭЛЖИТ БУС ЧУУЛГАНЫ 
ЭДИЙН ЗАСГИЙН БАЙНГЫН ХОРООНЫ 
3 ДУГААР САРЫН 26-НЫ ӨДӨР /МЯГМАР ГАРАГ/-ИЙН
ХУРАЛДААНЫ ДЭЛГЭРЭНГҮЙ
ТЭМДЭГЛЭЛ
 

Д.Дамба-Очир: - Гишүүдийнхээ энэ өдрийн амар амгаланг айлтгая. Эдийн засгийн байнгын хорооны хуралдааны ирц 52.6 хувьтай байна. Өнөөдрийн хуралдааныг эхлүүлж байна. 
 

Өнөөдрийн хуралдаанаар хоёр асуудлыг хэлэлцэнэ. Ашигт малтмалын тухай хуульд нэмэлт, өөрчлөлт оруулах тухай хуулийн төслийн эцсийн хэлэлцүүлгийг явуулна. 
 

Мөн хоёрдугаар асуудал нь бол Экспортыг нэмэгдүүлэх чиглэлээр төрөөс баримталж буй бодлого хэрэгжилтийг хэрэгжүүлэх талаар Засгийн газар, Монголбанкинд чиглэл өгөх тухай Эдийн засгийн байнгын хорооны тогтоолын төслийг хэлэлцэнэ. 
 

Хоёр асуудал хэлэлцэнэ. Хэлэлцэх гэж байгаа асуудалтай холбогдуулж асуулттай, үг хэлэх гишүүд байвал нэрсээ өгье. Хэлэлцэх асуудалтай холбогдуулж. Ж.Ганбаатар гишүүн. Ж.Ганбаатар гишүүний микрофоныг өгье. 
 

Ж.Ганбаатар: - Баярлалаа. Зүгээр Эдийн засгийн байнгын хороогоор хэлэлцэх асуудлын жагсаалтад өөрчлөлт оруулах асуудлыг өргөтгөх асуудлыг бас ярих ёстой л юм байна лээ гэж би ойлгосон. Их Хурлын дарга ч гэсэн тэр чиглэл бас өгч байна лээ л дээ. 
 

Ямар гэхээр эдийн засагтай холбоотой, татвартай холбоотой, зээлтэй холбоотой. Одоо зээлүүдийг бид нар зөвхөн сонсоод өнгөрдөг биш бүр деталь деталиар нь, жагсаалт жагсаалтаар нь сонсдог баймаар байгаа юм. Зүгээр бид нарт зүгээр Эдийн засгийн байнгын хороонд бол зүгээр танилцуулаад л өнгөрчхөж байгаа байхгүй юу. Тэгээд төсөв дээрээ бол тэрийг чинь ингээд деталь деталиар нь хаана хаана хэрэглэх гэж байгаа талаар ингээд. 
 

Тэгэхээр энэ чинь эдийн засгийн асуудал шүү дээ. Тийм ээ. Зээлээ яаж хэрэглэх гэж байгаа. Ямар үр өгөөжтэй юм. Хэдэн жилийн дотор яаж төлөх юм. Хэн төлөх юм. Одоо Монголын ард түмэн одоо энэ татвар төлөгч нар л төлнө шүү дээ. Тэгэхээр Эдийн засгийн байнгын хороон дээр зүгээр сонсоод өнгөрдөг биш. Яг одоо деталиар нь ярьдаг байх ёстой гээд. 
 

Хэлэлцэх асуудалд гэдэг нь би бас нөгөө татварыг бас одоо төсвөөр хэлэлцдэгээс гадна ер нь зүгээр бүх л эдийн засагтай холбоотой асуудлыг л Эдийн засгийн байнгын хороогоор хэлэлцдэг байгаасай л гэж хүсэж байгаа юм. Тэгэхээр энийг зүгээр бид хэлэх ёстой юм билээ. Өргөн барих юм уу, эсвэл хуульд өөрчлөлт оруулах юм уу, санаачилга гаргах нь манай Байнгын хороо өөрөө санаачилга гаргах юм билээ гэж хэлж байгаа юм. Баярлалаа. 
 

Д.Дамба-Очир: - Сангийн сайдад өчигдөр бичиг өгсөн. Гишүүдийн гаргасан саналын дагуу. Оруулж ирж байгаа урт хугацааны богино хүүтэй зээлүүд л орж ирж байгаа шүү. Урт хугацааны зээлүүдийг. 
 

Энэ зээлүүдээ орж ирэхээсээ өмнө төлөвлөж хаана зарах гэж байгаа, ямар зээл юм, аль төсөлд зарах гэж байгаа юм, хэдэн хувь нь одоо урсгал зардалд нь явах юм, хэдэн хувь нь төсөлдөө хэрэгжүүлэх юм гээд. Хөрөнгө оруулалт нь ямаршуухан байх юм гээд бүгдийг нь тодруулж орж ирж байж батлуулж бай гэдэг асуудлыг бол өчигдөр албан тоот бичгээр явуулсан байгаа. Гишүүдэд тараагаад өгчхөөрэй. 
 

Хоёрдугаарт, ер нь бид нар хөнгөлөлттэй зээлүүд, дээрээс нь бас нэг зээл тусламжуудыг бол ерөөсөө Сангийн яамандаа анхааруулж хэлсэн байж байгаа. Бэлдүүлж байгаа. Эдийн засгийн байнгын хороогоор хаврын чуулганаар хэлэлцэнэ. Ямар шатандаа явж байгаа юм, хэчнээн хөнгөлөлттэй зээлүүд хэрэгжиж байгаа юм. Түүний хэрэгжилт нь хэр байгаа юм гэдгийг бүгдийг нь одоо Эдийн засгийн байнгын хороогоор хэлэлцээд явна. 
 

Хэлэлцэх асуудалтай холбогдуулаад эхнийхээ хэлэлцүүлгүүдийг, асуудлаа хэлэлцээд явъя. 
 
 
Ашигт малтмалын тухай хуульд нэмэлт, өөрчлөлт оруулах тухай хуулийн төслийн эцсийн хэлэлцүүлэгт бэлтгэсэн талаарх танилцуулгыг ажлын хэсгийн ахлагч Ж.Бат-Эрдэнэ гишүүн. Байна уу? Яг орж ирж байна. Ж.Бат-Эрдэнэ гишүүнд танилцуулга өгчих. Ж.Бат-Эрдэнэ гишүүн танилцуулна. 
 

Ажлын хэсгийг би танилцуулья. Ажлын хэсгээ оруулаад ирээч. Ажлын хэсгийнхэн хаана байгаа юм. Оруул даа. Орцгоочих. Танай сайд чинь хаачсан юм? Ер нь цаашдаа бид нар ер нь сайд нь ирэхгүй байх юм бол хэлэлцэхгүй шүү, асуудлуудыг чинь. Би эцсийн удаа анхаарууллаа шүү. Дараагийн удаа бол хөөгөөд л гаргачихна шүү та нарыг. Аан. 
 

Улсын Их Хурал, Эдийн засгийн байнгын хороо их гол юмаа хэлэлцүүлж байж бид нарыг ерөөсөө тоосон шинжгүй. Асуудалд хандаж байгаа байдал нь тэр. Тэгээд хэвлэл мэдээллээр хэрэгтэй хэрэггүй мэдээлэл хийгээд сууж байдаг. 
 

Улсын Их Хурлын гишүүдтэй хариуцлага тооцно ч гэх шиг. Сайд нь тооцож байдаг юм уу? Бүр амар юм болох нь шив дээ. Тэр сайдыг дараа авчраарай. Ядаж та нар ердөөсөө тэр ядаж Төрийн нарийн чинь хаачдаг юм? Та тэр нөгөө дэд сайд нь хаана байгаа юм. Эд нарыг авчирна шүү. 
 

Ажлын хэсгийг би танилцуулъя. Уул уурхай, хүнд үйлдвэрийн яамны Стратегийн бодлого, төлөвлөлтийн газрын дарга Э.Батболд, Б.Дэлгэржаргал Уул уурхай, хүнд үйлдвэрийн яамны Геологи, уул уурхайн бодлогын хэрэгжилтийг зохицуулах газрын Уул уурхайн хэлтсийн дарга, Т.Мөнхбаяр Уул уурхай, хүнд үйлдвэрийн яамны Төрийн захиргааны удирдлагын хэлтсийн Хуулийн хэлтсийн ахлах мэргэжилтэн. Эдгээр хүмүүс оролцож байгаа юм байна. 
 

 
Ж.Бат-Эрдэнэ гишүүнийг урьж байна. Ж.Бат-Эрдэнэ гишүүний микрофоныг өгье. 
 

Ж.Бат-Эрдэнэ: - Байнгын хорооны дарга, эрхэм гишүүд ээ, 
 

Монгол Улсын Их Хурлын чуулганы 2019 оны 3 дугаар сарын 22-ны өдрийн нэгдсэн хуралдаанаар Ашигт малтмалын тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг хийж төслийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн. 
 

Ажлын хэсэг 2019 оны 3 дугаар сарын 25-ны өдрийн хуралдаанаар хуулийн төслийг хууль зүйн техникийн талаас хянан үзэж чуулганы нэгдсэн хуралдааны анхны хэлэлцүүлгээр санал хурааж шийдвэрлэсэн зарчмын зөрүүтэй саналын томьёоллыг төсөлд тусган Байнгын хорооны эцсийн хэлэлцүүлэгт бэлтгэлээ. 
 

Улсын Их Хурлын эрхэм гишүүд ээ, 
 

Ашигт малтмалын тухай хуульд нэмэлт, өөрчлөлт оруулах тухай хуулийн төслийг эцсийн хэлэлцүүлэгт бэлтгэх талаарх ажлын хэсгийн танилцуулгыг хэлэлцэж шийдвэрлэж өгөхийг хүсье. 
 

Анхаарал тавьсанд баярлалаа. 
 

Д.Дамба-Очир: - Хэлэлцэж байгаа асуудалтай холбогдуулж асуулт асуух гишүүд нэрсээ өгье. Ж.Ганбаатар гишүүнээр, за Б.Баттөмөр гишүүнээр тасаллаа. Ж.Ганбаатар гишүүн асуултаа тавиад явъя. 
 

Ж.Ганбаатар: - Эцсийн хэлэлцүүлэгч гэсэн бас хүмүүс өөр өөр ойлголттой байгаа учраас ажлын хэсгийнхнийг бас микрофонд үлдээгээд нэг хоёр асуулт асууя. 
 

Энэ алтнаас авах татвар аж ахуйн нэгжийн орлогын албан татвар. Аж ахуйн нэгжийн. Тэр явуулж байгаа байгууллага аж ахуйн нэгжийн орлогын татварт хэдэн хувийг төлөх вэ? Энийг бүр эхний хэлэлцүүлэг дээр асуух ёстой л доо. Тэгэхдээ одоо хүртэл хэвлэл мэдээллээр өөр юм яваад байна л даа. Тийм учраас та нараас нэг мөр хариулт сонсъё. 
 

Хоёрдугаарт, орлогоос буюу тэр роялтийн хэдэн хувь юм. Яг олж байгаа орлогоосоо авах татвар нь хэд вэ? Аж ахуйн нэгжээс олох албан татвар нь хэдэн хувь юм? Бусад аж ахуйн нэгжээс юуг нь хөнгөлж байгаа гэдгийг нь сонсъё. Тэгээд тодруулъя. 
 

Д.Дамба-Очир: - За хариулаад явъя. 2 номер. Ажлын хэсэг. 
 

Б.Дэлгэржаргал: - Ж.Ганбаатар гишүүний асуултад хариулъя. Бид нар тооцооллоор бол 2019 онд ТЭЗҮ нь тусгагдсанаар 11 тонн байгаа. 11 тонноор бол 5 хувийн 46.8 тэрбумын роялти авахаар байгаа. 
 

Ер нь бол 2019 оны 01 сарын 01-нээс 10 хувь болсон байгаа. 5 дээр нэмэх нь өсөн нэмэгдэх. 
 

Д.Дамба-Очир: - Хэд хэдэн татварууд авдаг юм билээ. Тийм учраас тэрийг чинь асуугаад байна шүү дээ. Ганцхан энэ роялтигаас гадна. 
 

Б.Дэлгэржаргал: - Гадна бол 10 гаруй татвар авч байгаа. Газрын татвар, усны татвар. За орлогын албан татвар, тээврийн хэрэгслийн албан татвар, өсөн нэмэгдэх, үл хөдлөх хөрөнгийн татвар. За агаарын бохирдлын татвар. Ус, рашаан ашигласны бас татвар байгаа. 
 

Орлогын албан татвар бол 10.0 хувь. 3 тэрбумаас дээш бол одоо 25.0 хувийн татвартай яг зохицуулалтаараа байгаа. 
 

Д.Дамба-Очир: - Эдний дээр 3 тэрбумаас дээш нь. Одоо 3 тэрбум гэдэг чинь аягүй жаахан мөнгө байхгүй юу. Ердөөсөө 3-хан тэрбум. 3 тэрбумаас дээш орлоготой аж ахуйн нэгжүүдийг бол 25 хүртэл авч байгаа. Тэгэхээр чинь ерөөсөө 25 хүртэл татвартай байгаа байхгүй юу наадах чинь. Ж.Ганбаатар гишүүн 1 минут тодруулъя. 
 

Ж.Ганбаатар: - Энэ алтны компаниуд чинь. Би нөгөө эцсийн хэлэлцүүлэг дээр нь байгаагүй юм л даа. 
 

Тэгэхээр алтны компаниуд чинь бид нар ингээд хөнгөлөлт олгоод байгаа гээ биз дээ. Тийм ээ. Би бол тэгж ойлгоод байгаа шүү дээ. Би чинь алтнаас их хол хүн шүү дээ. Уул уурхайгаас их хол. Жижиг, дундын хүн учраас сайн ойлгохгүй байгаа. Тэгэхээр хариулаад өгчхөөч. За тэгвэл Б.Жавхлан гишүүн хариулаад өгчих. Баярлалаа. 
 

Д.Дамба-Очир: - Б.Жавхлан гишүүн ч хариулж болохгүй л дээ. За Б.Жавхлан гишүүний микрофоныг өгөөдөхье. Ажлын хэсэг л хариулах юм. За Б.Жавхлан гишүүн. 
 

Б.Жавхлан: - За би энэ яамныханд тусалъя. Ж.Ганбаатар гишүүн их зөв асуулт тавьж байна. Яагаад зөв бэ гэхээр энэ Ашигт малтмалын тухай хуультай холбоотой энэ роялти татвартай холбоотой өөрчлөлт орж байгааг олон нийт сонсоод энэ алт үйлдвэрлэх, алт олборлогч компаниудын аж ахуйн орлогын албан татвартай хольж андуурч ойлгоод байгаа юм. 
 

Тэнд одоо бүр 2.5 байсан юм байна. Одоо 10 болох гэж байгаа юм байна. Буцаагаад 5 болох гэж байна гэсэн тийм ойлголт гарч ирээд байгаа байхгүй юу. Тийм. Тэгэхээр тэнд бол огт тийм зүйл байхгүй ээ. Хэрвээ тийм аж ахуйн нэгжийн орлогын албан татварын хууль яригдахаар бол энэ чинь Татварын тухай хуультай холбоотой асуудал гарч ирнэ. Тэгэхээр энэ удаа энэ яригдаж байгаа асуудал бол Татварын тухай хуультай холбоотой зүйл огт байхгүй. 
 

Тэгэхээр тэнд Аж ахуйн нэгжийн орлогын албан татварын хууль дээр компаниудыг одоо үйл ажиллагааных нь чиглэлээр нь одоо худалдааны гэдэг юм уу, эсвэл одоо.../минут дуусав/
 

Д.Дамба-Очир: - Роялти байхгүй юу. Тийм. Роялтиг ерөөсөө зүгээр шууд олборлож байгаагаас нь шууд авч байгаа гэсэн үг. Тэгэхээр ашигтай, ашиггүй нь хамаа байхгүй. За Б.Баттөмөр гишүүн асуултаа тавья. 
 

Б.Баттөмөр: - Би хэд хэдэн асуулт байна. Энийг бичиж авч байгаад маш тодорхой хариулах хэрэгтэй. 
 

Монголын энэ алтны салбарт юу гэхээр эхлээд нэг 68.0 хувь гээд. Дараа нь юу билээ. 5.0 хувь. Тэгээд сүүлд нь 10.0 хувь. 68.0 хувь болоод. 10.0 хувь болоод. 2.5 хувь болоод. Одоо нэг 5.0 хувь гээд ингээд ийм санал явж байгаа юм байна. 
 

Ер нь тооцоо байна уу? Бид нар чинь дандаа ийм цээжний пангаар. 10 байсныг 5 болгочихъё. Энэ алт тушаахгүй байна, энэ 10 байсныг нь 2.5 болгочихъё гээд л ингээд. Ер нь ямар тооцоо байдаг юм бэ? Та нарт. Нэгдүгээр асуулт. Тооцоо байна уу? Нэгдүгээрт ийм асуулт. 
 

Хоёрдугаар асуулт юу вэ гэхээр Монголын энэ алтны нөөц ер нь ямар байна вэ? Энэ үндсэн ордуудаа яаж ашиглах юм? Шороон ордууд дээр ямар бодлого явж байна вэ? Энэ сая Нэгдсэн Үндэстний Байгууллагаас гарсан нэг судалгаагаар ялангуяа буурай хөгжилтэй орон, хөгжиж байгаа орнуудын хувьд 1 долларын бүтээгдэхүүн үйлдвэрлэхийн тулд, олборлохын тулд 25 орчим долларын байгальд тийм экологийн хохирлыг эх дэлхийд учруулж байна. Ийм учраас энэ ялангуяа энэ буурай хөгжилтэй орнуудад, хөгжиж байгаа орнууд энэ экологид учруулах хор хохирлыг багасгах чиглэлээр хөгжилтэй орнууд тусалъя. Ялангуяа одоо Ай Си Д-гийн орнуудад тусалъя гээд ийм урилга гарсан байсан л даа. 
 

Манайд ер нь 1 килограмм алт олборлоход энэ байгальд ямар хохирол учирч байгаа вэ? Энэ талаар гаргасан судалгаа байна уу гэсэн хоёр дахь. 
 

Гурав дахь асуулт. Энэ цэвэршүүлэх үйлдвэр гээд л бид маш их олон ярилаа. Энийг экспортыг дэмжих энэ Эдийн засгийн байнгын хорооны тогтоол дээр хүртэл Н.Баяртсайханд даалгаад яваад байгаа. 
 

Ер нь энэ алт цэвэршүүлэх үйлдвэр чинь Монголд ашигтай юм уу? Ямар ч төсөл хэрэгжүүлэхэд үр ашгийн асуудал хамгийн чухал шүү дээ. Тийм ээ. Үр ашиггүй байхад энийг заавал хэрэгжүүлнэ гэдэг юм бол тэр улс орны эдийн засаг, тусгаар тогтнол энэ тэртэй холбоотой цөөхөн асуудал дээр гардаг. Би энэ алтны асуудал цэвэр эдийн засгийн асуудал учраас үр ашгийн асуудал яригдах байх. 
 

Энэ Швейцарь ч юм уу, хаана ч юм аваачаад цэвэршүүлээд гаргах зардал харьцангуй их бага болсон гэж би сонссон юм. Надад тийм мэдээлэл байна. 
 

Тэгэхээр манайханд ер нь ямар тооцоо байна вэ? Яг одоо цэвэршүүлэх үйлдвэр байгуулна гэсэн дээрээ байна уу, үгүй юу? Одоо хэдэн жилийн өмнө цэвэршүүлэх үйлдвэр байгуулах нь эдийн засгийн хувьд ашиггүй юм аа гэсэн нэг тийм мэдээллүүд байсан. Одоо шинжлэх ухаан, технологи хөгжөөд энэ ингэсэн үед ашигтай болж байх ийм хувилбар байхыг үгүйсгэхгүй байна. Энэ дээр ер нь ямар бодлого барьж байна. Ямар тооцоо байна? Гурав дахь асуудал. 
 

Дөрөв дэх асуудал. Энэ ард иргэдэд ер нь одоо алт олборлож байгаа ард иргэдэд аж ахуйн нэгжүүд ер нь яаж ажиллаж байна вэ? Одоо энэ эх оронч тушаалт, эх оронч татвар гээд юм ярьцгаадаг шүү дээ. Тийм ээ. Алтыг одоо Монголын хөрснөөс олборлоод Монголбанкиндаа Монголдоо тушаах юм бол ийм ийм ач холбогдолтой. Хэрвээ та Монгол Улсын хууль тогтоомжийг зөрчөөд эрүүгийн хууль тогтоомжийг зөрчөөд хил дээр баригдах юм уу, ямар нэгэн байдлаар хууль бусаар авч гарах гэж байгаа баригдах юм бол ийм ийм ялын санкцтай, ийм ийм гэдэг ийм ажил ер нь хэр зэрэг явагддаг юм бэ? Хэр зэрэг хийж байна вэ? Бодлого ер нь ямар байна вэ? 
 

Хууль бусаар алт авч гарч байгаад баригдсан тохиолдолд одоо ямар ял шийтгэл хүлээсэн хүн.../минут дуусав/
 

Д.Дамба-Очир: - Б.Баттөмөр гишүүн 1 минут тодруулъя. 
 

Б.Баттөмөр: - Одоогийн энэ Эрүүгийн хуульд байж байгаа энэ ялын санкцууд чинь таарч байна уу? Болж байна уу? Одоогийн нөхцөлд хэр зэрэг үйлчилж байна вэ? Ийм ийм асуултуудад хариулт өгөөч. 
 

Д.Дамба-Очир: - Нэлээн олон асуултууд байх шиг байна. 2 номер хариулах уу? Хариулаад хариулаад явъя. Монголбанк дараа нь хариулаарай. 
 

Б.Дэлгэржаргал: - Б.Баттөмөр гишүүний асуултад хариулъя. Бид нар бол татварын ачааллыг бол 1990 оноос өнөөг хүртэл гаргасан байгаа. Ер нь бол "Алт-2" хөтөлбөр хэрэгжиж байхад 7 тонн авч байсан. 68.0 хувь 2006 онд хэрэгжсэн байгаа. Тэгэхэд 2005 онд бол 15 тонн алт авч байсан. 68.0 хувийн татвар хэрэгжсэнээр 5 жилийн хугацаанд 2 тонн хүртлээ бууралт гарсан байгаа. 
 

Тэгээд 2010-2013 он хүртэл үндсэн 5 дээр нэмэх нь өсөн нэмэгдэх 5 хувьтай татварын ачаалал явсан. Тэгэхэд 2-оос 5 тонн хүртэл өссөн байгаа. 
 

2014 оны нэмэлт, өөрчлөлтийн хуулиар бол одоо 2.5 болсон. Тэгэхэд 5 тонноос өнөөдөр 22 тонн хүртэл 2018 он хүртэл ийм гарсан байгаа юм. 
 

Тэгэхээр хамгийн үнэ өндөр байхад орлого бол, бүтээгдэхүүн гаргалт бол ерөөсөө хамаагүй. Ерөөсөө зөвхөн татварын ачааллаас хамаарч ерөөсөө олборлолт нэмэгдэж буурч байгаа ийм үзүүлэлтүүд гарч байгаа. 
 

Тэгэхээр татварын ачааллаа тогтвортой байлгах юм бол бид нарт бас өнөөдөр тогтвортой алтаа худалдан авалт хийх боломж бүрдэж байна гэж судалгаагаар гарсан юм. 
 

Хилээр одоо хууль бусаар нэвтэрсэн алтны бид нар тоог авсан байгаа. Нийт 2010 оноос хойш 2018 оны хооронд 204 килограмм алт хууль бусаар давуулах гэж бүртгэгдсэн байна гэдэг тийм мэдээлэл өгсөн байгаа юм. 
 

Бид нар бас алт цэвэршүүлэх үйлдвэр дээр бас судалгаа гаргасан байгаа. 2011 оноос хойш 5.5 сая долларын цэвэршүүлэх зардал гаргасан байгаа. Тэрний сүүлийн 4 жилд нь 3.5 сая долларыг зарцуулсан байгаа. Ер нь бол Монголбанк дээр манай яамтай хамтраад алт цэвэршүүлэх үйлдвэр байгуулах ажлын хэсгийг байгуулсан ажиллаж байгаа. "Эрдэс Монгол" компани дээр "Алт ресурс" гэж компани байгуулсан. Энэ цэвэршүүлэх үйлдвэр барих талаар ер нь бол ач холбогдолтой гэдэг тийм дүгнэлт гараад тэр дээрээ компани ажиллаж байгаа. Ажлын хэсэг бол ер нь бол цэвэршүүлэх цаашдаа хэрэгтэй. Өнөөдөр тэгж байж одоо дотооддоо бас нэмүү өртөг шингэнэ гэсэн тийм байдалтай явж байгаа юм. 
 

Бид нар хууль бустай өнөөдөр бас тодорхой хэмжээнд тэмцэж байгаа. Ер нь бол Эрүүгийн хуульд бас тодорхой заалтуудыг бэлтгээд саналыг бэлдсэн байгаа. Тэгээд дараагийн шатанд оруулж ирэхээр бэлдэж байгаа. Бид нар бас Засгийн газарт хэлэлцүүлгийн салбарын багц хуулиудын төслийг Засгийн газраар хэлэлцүүлээд Байнгын хороон дээр хэлэлцэхэд бэлэн болсон байгаа. Энэ дээр яг хуулиудын зөрчил, давхардал, хийдэл энэ бүгдийг нь судлаад одоо яг хуулийн томьёоллыг нь тодорхой болгоод ингээд оруулж ирж байгаа. Ийм асуудал байгаа. 
 

Энэ манай Ашигт малтмалын тухай хуулийн бас нэмэлт, өөрчлөлтийн бас нэг хоёр дахь том агуулга байгаад байгаа юм. Энэ юу гэхээр бүх хуулийн этгээд болон хувь хүн бүгд татвар төлнө. Одоо зөвхөн Ашигт малтмалын хууль дээр бол зөвхөн ашиглалтын тусгай зөвшөөрөл эзэмшигч л роялти болон бусад татварууд төлнө гэсэн заалт байгаа. Тэгэхээр үндсэн хоёр дахь заалт байгаа. Энэ дээр бол хуулийн этгээд болон хувь хүн. Тэгэхээр өнөөдөр бичил уурхай болон за тусгай.../минут дуусав/
 

Д.Дамба-Очир: - Ажлын хэсэг дээр 1 минут өгөөдөх. 2 номер. 
 

Б.Дэлгэржаргал: - Тэгээд тусгай зөвшөөрөлгүй баяжуулах үйлдвэрүүд энэ дээрээ ерөөсөө татвараас үнэндээ өнөөдөр татвар төлөхгүй байгаа. Дундын хүдэр худалдаж аваад шууд экспортод гаргаад нэмүү өртөг шингэсэн бүтээгдэхүүн болоход дургүй байгаа. Шууд гарч байгаа. 
 

Тэгэхээр энэ хууль батлагдсанаараа одоо бусад бүх ашигт малтмалаас татваруудыг авч байгаа. Хувь хүн болон хуулийн этгээдээс. Урьд нь бол зөвхөн ашиглалтын тусгай зөвшөөрөл эзэмшигч. Зөвхөн тусгай зөвшөөрөлтэй улсууд л авч байсан. 
 

Нийт Монгол Улсын хэмжээнд үндсэн орд бол 476 тонн, шороон орд бол 57 тонн байгаа. Энэ дээр бол Оюу Толгойн бус алтны хэмжээ бол ороогүй тусдаа явж байгаа. Оюу Толгойг бол 1118 тонн байгаа. Бид нар бол энэ 5 жилийн хугацаанд одоо роялтийг багасгаж байх хугацаанд шороон ордоосоо үндсэн орд руу шилжих.../минут дуусав/
 

Д.Дамба-Очир: - Монголбанк. Наадах чинь хэд дэх юм бэ? 4 дэх микрофон уу? 4 номерыг өгье дөө. 3 номер дээр суучих. 
 

А.Энхжин: - Б.Баттөмөр гишүүний асуултад хариулъя. 2019 онд Төрөөс мөнгөний бодлогын талаар баримтлах үндсэн чиглэл. Эдийн засгийн байнгын хорооны тогтоолоор Монгол Улсад алт цэвэршүүлэх үйлдвэр байгуулах асуудлыг судалж шийдвэрлэхийг Монголбанкинд үүрэг болгосон байгаа. Тэгээд энэ дагуу Монголбанкнаас холбогдох яам, агентлагуудын төлөөллийг оруулсан ажлын хэсгийг байгуулаад ажиллаж байна. Энэ хүрээнд мөн “Эрдэнэс алт ресурс” компани дээр хийгдэж буй алт цэвэршүүлэх үйлдвэр байгуулах ажилтай бас уялдуулаад ажиллаж байна. 
 

Монголбанк өнөөдрийн байдлаар алтыг ерөнхийдөө 1 унцийг нь 1-ээс 1.5 доллароор Швейцарьд цэвэршүүлдэг байгаа. Монголбанкнаас хийсэн урьдчилсан судалгаагаар бол энэ зардал нь 3-аас 4 дахин өснө гэсэн хүлээлттэй байна. Хэрвээ Монгол Улсад алт цэвэршүүлэх үйлдвэр байгуулсан тохиолдолд. Гэхдээ нөгөө талаас ийм стратегийн ач холбогдолтой асуудал учраас Монгол Улсад алт цэвэршүүлэх байгуулах нь зүйтэй юм аа гэсэн шийдвэр нэгэнт гарсан тул энэ талаар Монголбанкнаас судалж холбогдох шийдвэрийг гаргахаар ажиллаж байна. 
 

Ерөнхийдөө Эрдэнэсийн сангийн алт худалдан авалтыг нэмэгдүүлэх, иргэд, аж ахуйн нэгжийн алт тушаалтыг нэмэгдүүлэх талаар Монголбанкнаас аян зохиогоод олон нийтэд чиглэсэн ажлуудыг маш идэвхтэй хийж байгаа. 2017 онд 2 сарын хугацаатай аян, 2018 онд 6 сарын хугацаатай аян зохион байгуулж иргэд, аж ахуйн нэгжүүдэд Эрдэнэсийн санд алтаа худалдсанаар эдийн засагт оруулах хувь нэмэр, Монгол Улсын гадаад валютын нөөцийг нэмэгдүүлэхэд оруулж буй ач холбогдлыг нь таниулах, алтыг хилээр хууль бусаар гаргахад хүлээх хуулийн шийтгэлийн талаар бас таньж мэдүүлэх ажлуудыг маш идэвхтэй хийж байгаа. 
 

Эрүүгийн болон Зөрчлийн хуулиар 80 сая хүртэлх дүнтэй алтыг хилээр хууль бусаар гаргахыг оролдсон тохиолдолд алтыг улсын орлого болгож хорих ялтай байдаг. 80 сая хүртэл хэмжээний алтыг гаргахыг оролдсон бол Зөрчлийн хуулиар торгох тийм шийтгэлийг ногдуулдаг байгаа. 
 

Д.Дамба-Очир: - Монголбанк нэг юм тодруулаадахаач. Өнөөдрийг хүртэл. Ноднин хэчнээн хэмжээний алт авч байсан юм? Одоо яг өнөөдрийн байдлаар хэд хүртэл алт авчхаад байгаа юм? Он гараад. 2 сарын хугацаанд. 
 

А.Энхжин: - 2018 онд Монголбанк 22 тонн алт худалдаж авсан байгаа. Өнөөдрийн байдлаар ашигт малтмалын нөөц ашигласны татвар 10 хувь болж нэмэгдсэнтэй холбогдуулаад 340 орчим килограмм алтыг иргэд, аж ахуйн нэгжүүдээс авсан байгаа. Энэ нь өнгөрсөн онтой харьцуулах юм бол 1.4 тонноор буурсан үзүүлэлттэй байна. 80.0 хувь буурсан гэсэн үг. 
 

Д.Дамба-Очир: - Б.Жавхлан гишүүнд микрофон өгье. 
 

Б.Жавхлан: - Би гурван зүйл дээр нэмж тодруулга хэлье.
 

Сая тэр Монголбанкны захирал хэлсэн зөв л дөө. Алт цэвэршүүлэх үйлдвэрлэл, процесс маань бидний хувьд зардал гэхээсээ илүүтэй стратегийн том ач холбогдолтой байгаа юм. Сая зүгээр стратегийн ач холбогдолтой хэлээд орхичихлоо. Ямар учраас стратегийн ач холбогдолтой гээд байгаа юм гэдгийгээ бас байнга тайлбарлаж байх хэрэгтэй шүү. 
 

Тэр юу вэ гэхээр Монгол Улс валютынхаа нөөц дээр бид нэмэлт боломжтой. Одоо бурхнаас заяасан нэмэлт боломж гэх юм уу даа. Хөрсөн доороосоо бид нар валют ухаж гаргаж ирдэг ийм улс. Гэтэл одоо ийм байгалийн баялаггүй, хөрсөн доороо ийм их нөөц байдаггүй улс гүрнүүд валютынхаа нөөцөөр гайхуулдаг ийм эдийн засгийн бүтэцтэй маш олон улс орнууд байдаг. Тэдний хажууд уг нь бид ингээд нэмэлт боломжтой юм. Алт гэдэг. 
 

Тэгэхээр энэ алтыг хөрснөөсөө гаргаж ирсэн энэ байгалийн баялгийг яг цэвэр нөөц болгож Монгол Улсдаа дотооддоо авч үлдэх энэ хамгийн чухал бидний зорилго байх ёстой. Өөрөөр хэлбэл ийм. Одоо нөгөө цахилгаан эрчим хүчний бид нар үндэсний ийм систем гэдэг шиг ийм алтны бид нар үндэсний системтэй байх ёстой. Алт цэвэршүүлэх үйлдвэр ийм үндэсний битүү систем байхгүйгээс болоод энэ олон тогтвортой байдлын тухай энэ гэрээ, энэ хуулиудаар маш олон бид нар энэ алтыг одоо концентрацтай хамт гаргаж гадагш нь алдаж байгаа. Өөрөөр хэлбэл тэр хэмжээний их нөөц алдаж байгаа. 
 

Одоо жишээ нь, тухайлбал Казахстан Улс одоо Ерөнхийлөгчийнх нь зарлиг гаргаад Казахстан Улсын нутаг дэвсгэр дээрээс олборлосон 1 грамм алт бүр Төв банк дээрээ тушаагдаж байх ёстой гэсэн ийм зарлиг гарсан байдаг. Тэр хэзээ гарсан бэ гэхээр саяхан 2 жилийн өмнө гарсан байдаг. Тэр ямар цаг хугацаатай холбогддог вэ гэхээр тэд өөрсдөө алтны цэвэршүүлэх үйлдвэртэй болсон. Тийм учраас ганц ч грамм алт энэ улсаас гарч болохгүй. Дотооддоо цэвэршүүлэх ёстой. Тэр нь Төв банк дээрээ очиж валют болох ёстой гэсэн ийм үндэсний маш сайн ийм системтэй болсон ийм ойрхны жишээ байдаг юм. 
 

Тэгэхээр бид энэ тогтвортой байдлын гэрээ гэдэг одоо энэ халхавчин доор бид маш их алт гадагш нь алдаж байгаа. Хэрвээ бид ингээд үндэсний системтэй болох юм бол энэ одоо цаашдаа ямар ч байсан ийм тогтвортой байдлын гэрээ хийхдээ энэ дээрээ бид маш их анхаарах ёстой. Одоо байгаа дээрээ ч гэсэн эргэж харах ийм боломжууд бүрдэнэ. 
 

Би зүгээр нэг л боломж гарч ирэх ийм жишээ татаж ярьж байгаа юм шүү. Тэгэхээр энийг нь л стратегийн ач холбогдолтой гээд байгаа юм. Тухайлбал, зүгээр ганц хоёр тоо хэлэх юм бол энэ гэрээнүүдээр дамжаад одоо баяжмалтай хамт ер нь нэг тооцоогоор 4-өөс 5 тэрбум долларын ийм алт гарсан байдаг. Энэтэй харьцуулах юм бол саяын тэр зардал гэж ярьж байгаа нь. Зардал нь 2-оос 3 дахин нэмэгдэнэ гэж байгаа чинь бол жилдээ 2, 3 сая доллар л байхгүй юу. 2, 3 сая долларыг 2, 3 тэрбум долларын боломж алдаж байгаатайгаа, нөөц алдаж байгаатайгаа бид харьцуулж ярьж болохгүй юм. Тэгэхээр стратегийн ач холбогдол гэдэг нь бол ийм агуулгаар байдаг юм аа  гэж хэлэх гэсэн юм. 
 

Хоёрдугаарт, түрүүн тэр яамнаас бас л худлаа яриад байна даа. Энэ алт тушаалт чинь зөвхөн татвартай холбоотой биш шүү дээ. Татварт нөлөөлж байгаа. Хүчтэй нөлөөлж байгаа. Гэхдээ өөр нэг том нөлөөлж байгаа зүйл чинь энэ үнэ байгаа шүү дээ. Алтны үнэ. 68.0 хувийн татвартай байх үед бол алт тушаалт бол огцом буурсан. Энэ бол үнэн. Тэр үед татвар нөлөөлсөн. Үнэн. 68 гэдэг бол арай л огцом нэмэгдсэн. 
 

Энэтэй зөрөөд алтны үнэ огцом нэмэгдсэн шүү дээ. 2011 оны 12 сард алт одоо дэлхийд түүхэндээ хамгийн өндөр цэгтээ 1970 доллар хүрсэн, 1 унци алт. Энэтэй зэрэгцээд.../минут дуусав/
 

Д.Дамба-Очир: - Гишүүд асуулт асууж, хариулт авч дууслаа. Ж.Бат-Эрдэнэ гишүүн 1 минут тодруулаадах. 1 минут өгөөдөх. Ажлын хэсгийн ахлагч. 
 

Ж.Бат-Эрдэнэ: - Сая та бүхэн хэлэх шиг боллоо. 2019 он буюу энэ жил ТЭЗҮ-гээрээ 11 тонн алт гэх шиг боллоо. Тийм үү. Тэгвэл 2018 онд хэдэн тонн байсан юм бэ? ТЭЗҮ-гээрээ хэд байсан юм? 22 орж ирсэн гээд байгаа шүү дээ. ТЭЗҮ-гээрээ хэд байсан юм? Тэрийг нэг хэлж өгөөч. 
 

Хоёрдугаарт, яг хэдэн аж ахуйн нэгж ажиллаж байна? Хэдэн юу гэдэг юм, цаана нь одоо жижиг алт олборлогч гэж байгаа билүү, юу гэж байгаа билээ? Бичил уурхай ажиллаж байсан гэсэн нэг тоо хэлээдэхээч. 
 

Д.Дамба-Очир: - 2 номер. Ажлын хэсэг хариулъя. 
 

Б.Дэлгэржаргал: - Ж.Бат-Эрдэнэ гишүүний асуултад хариулъя. 2018 онд ТЭЗҮ болон одоо ТЭЗҮ-ний дагуу төлөвлөгөө батлуулснаар бол 13 тонн байсан. 2019 онд бол 144 төлөвлөгөө яг шороон орд болон үндсэн орд дээр алтны төлөвлөгөө ирсэн. Тэрний 75 аж ахуйн нэгж бол уулын ажлын төлөвлөгөө батлуулсан байгаа. Энэ батлуулснаар бол 6.8 тонн байгаа. Үлдсэн уулын ажлын төлөвлөгөөнүүд хянагдаад гарахад бол 11.5 орчим болох тийм тооцоотой байгаа. 
 

Ер нь бол 2019 оны төлөвлөгөө бол 11 тонн байгаа. 2018 онд 13 тонн байсан. Нийт 13 аймгийн 14 мянган.../минут дуусав/
 

Д.Дамба-Очир: - Алт цэвэршүүлэх үйлдвэрийнхээ асуудлыг түргэвчлээрэй. Монголбанк хариуцаад явахгүй бол болохгүй. 22 тонн биш 20 тонноос илүү гарч байгаа, олборлож байгаа бол ерөөсөө одоо бол алт цэвэршүүлэх үйлдвэр ашигтай, алдагдалтай байх нь хамаа байхгүй энэ стратегийн гэж байгаа. Тэр утгаараа байгуулаад явах нь зүйтэй гэж хэлэх гэж байгаа юм. Нэгдүгээрт. 
 

Хоёрдугаарт нь, Уул уурхайн яамныхан их ойлгомжтой хүмүүстээ тайлбар өг өө. Наадах аа. 3 тэрбум төгрөгөөс. 3 тэрбум гэдэг чинь аягүй жижигхэн шүү дээ наадах чинь. Алтны хувьд. 3 тэрбум төгрөгөөс дээш орлоготой аж ахуйн нэгжүүд 25 хувийн татвар авч байгаа гэдгээ тайлбарлах хэрэгтэй. 
 

Хүн амын орлогын татвар 10 хувь байгаа гэдгийг нь тайлбарлах хэрэгтэй. Одоо ингээд роялти нь бол 5 хувь болчихлоо гэдгийг нь тайлбарлах хэрэгтэй. Наадах чинь бараг 40-өөд хувь нь бол татвар болоод явж байгаа шүү гэдгийг нь хүмүүстээ тайлбарлаж ярьж хэлэхгүй бол энэ аж ахуйн нэгжүүдийн өмнөөс хэлэхгүй бол болохгүй байгаа юм гэдгийг би зүгээр хэлэх гэж байгаа юм. Эднийх алт дээр бол 3 тэрбумаас дээш байж байгаа. 
 

Эцсийн хэлэлцүүлэг хийж байна. Тэгээд чуулганд Эдийн засгийн байнгын хорооны санал, дүгнэлтийг орж танилцуулахаар гишүүн, Ж.Бат-Эрдэнэ гишүүнийг томилж байна. Ингээд өнөөдрийн Ашигт малтмалын хуулийн нэмэлт, өөрчлөлт оруулах хуулийн төслийн. Аан. Үг хэлэх байхгүй. Энэ чинь эцсийн хэлэлцүүлэг. Тэгээд үг байхгүй. Асуулт ганцхан. Тэгээд л болоо. Аан. За Х.Болорчулуун гишүүн. Одоо бид ингээд дуусгая хэдүүлээ. Ганц минут. Х.Болорчулуун гишүүнд 1 минут өгөөдөхдөө. Тодруулга. 
 

Х.Болорчулуун: - Би Уул уурхайн яамыг бол ажлаа сайн хийгээсэй гэж хүсэж байна. Үндсэндээ миний ажигласнаар Уул уурхайн яам ажиллахгүй байна. Сүүлийн жилүүдэд Ашигт малтмалын хуульд гадна дотнын лоббигоор нэмэлт, өөрчлөлтийг оруулж ирдэг болохоос биш бодлогын чанартай хуульдаа өөрчлөлт хийх, хяналт тавих ийм хүн байхгүй болсон. Байхгүй болсон шүү. 
 

Сая өөрөө та нар өнгөрсөн жил гэхэд 13 тонн алт төлөвлөгөөгөөр уулын ажлын төлөвлөгөө баталсан гэж байна. Тэгсэн 22 тонныг тушаачхаж. Бараг нэг нугараад. Энэ жил 11 гэж байна. Хэд тушаахыг нь мэдэхгүй. Ийм зөрүүтэй уулын ажлын төлөвлөгөө баталдаг юм бол та нар батлаад яах юм. Хэрвээ тушаах ёстой алтаа тушаахгүй 10 хувиас хэтрүүлж одоо тушаахгүй байвал хариуцлага тооцдог механизм байх ёстой шүү дээ. Та нарын тэнд ажиллаж байгаа, сууж байгаа.../минут дуусав/
 

Д.Дамба-Очир: - Х.Болорчулуун гишүүний микрофоныг өгчих. 
 

Х.Болорчулуун: - Зөвхөн татвартай холбож яриад байна. Энэ буруу. Татвар нэг хүчин зүйл мөн нь мөн. Гэхдээ Гол мөрний урсац бүрдүүлэх эх, ойн сан бүхий газар алт олборлохыг хориглосон хууль гараад эргээд тавигдсан. Урт нэртэй хууль. Өөрөөр хэлбэл. Үүнтэй холбоотой яг төлөвлөсөн байдаг юм. Гэтэл та нар татвартай холбоотой л юм яриад байдаг. 
 

Ялангуяа үндсэн орд дээр бол хянаж чадахгүй байна гэж юу байх юм бэ. Ашиглаж байгаа химийн бодисоор нь хянана шүү дээ. Тийм биз дээ. Тэгтэл та нар хил гараад алдаж байгаа юм шиг яриад л. Ингээд лоббид ороод л. Ийм юм яриад. Яах вэ 2.5 хүртэл 5 жилийн хугацаатай буураад эргээд 10 болох байсан боловч өнөөдөр дунджаар бас Их Хурал, Байнгын хороон дээр ярьж байгаад ингээд 5 хувь болгоод. Энэ бол хангалттай. Хоёр хөршөөсөө бага хувь шүү. Та нар энэ ажлаа сайн хий, хяналтаа сайн тавь, хариуцлага тооцдог байх ёстой шүү гэдгийг хэлэх байна. 
 

Д.Дамба-Очир: - Сая гишүүд яриад байна. Тэр бичил уурхай энэ тэр гээд. Бичил уурхай чинь бол ерөөсөө бүр үндсэн орд руу ордог болсон байна лээ шүү. Бичил уурхай нэрийн доор. Тэгээд аймаг ч биш, Ашигт малтмалын газар ч биш, яам нь ч биш сумын Засаг дарга нь ерөөсөө зөвшөөрөл өгдөг болгосон юм билээ шүү дээ. Тэгээд нөгөө одоо нөхөн сэргээх нэрийн доор ингээд баллаж байгаа гээд энд зөндөө зөндөө асуудлууд яригдаж байна л даа. Энэ бүгдийг Уул уурхайн яам одоо цэгцлээд яаралтай Эдийн засгийн байнгын хороо, Улсын Их Хуралд оруулж ир. Энийгээ цэгцлэх асуудлуудаа. Ойлгомжтой биз. Тийм ээ. 
 

За тэгээд Эдийн засгийн байнгын хорооны санал, дүгнэлтийг чуулганы нэгдсэн хуралдаанд Ж.Бат-Эрдэнэ гишүүн танилцуулна. Өнөөдрийн Ашигт малтмалын хуулийн энэ нэг нэмэлт, өөрчлөлт оруулах тухай асуудлыг ингээд хэлэлцэж дууслаа. 
 
Дараагийнхаа асуудалд оръё. “Экспортыг дэмжих чиглэлээр төрөөс баримталж буй бодлогын хэрэгжилтийг эрчимжүүлэх талаар Засгийн газар, Монголбанкинд чиглэл өгөх тухай” Эдийн засгийн байнгын хорооны тогтоолын төслийг Та бүхэнд танилцуулсан байж байгаа. 
 

Тогтоолын төсөлтэй холбогдуулж танилцуулгыг Монгол Улсын Ерөнхийлөгчийн Эдийн засаг, аж үйлдвэрийн бодлогын асуудал хариуцсан зөвлөх Ц.Эрдэнэбат оролцож байна. Ц.Эрдэнэбатыг танилцуулахыг урьж байна. 
 

Ц.Эрдэнэбат: - Байнгын хорооны дарга, эрхэм гишүүд ээ, 
 

Экспортыг дэмжих бодлогын хүрээнд авч хэрэгжүүлэх зарим арга хэмжээний саналын тухай. 
 

Монгол Улсын экспортыг нэмэгдүүлэх, өрсөлдөх чадварыг сайжруулах, төрөлжилтийг дэмжих бодлогын хүрээнд авч хэрэгжүүлэх саналыг үүгээр танилцуулж байна. Монгол Улс Үндэсний аюулгүй байдлын зөвлөлийн 2019 оны 2 дугаар сарын 27-ны өдрийн Н05/05 дугаартай зөвлөмжид эдийн засгийн аюулгүй байдлыг хангах чиглэлээр бодлогын арга хэмжээ авч хэрэгжүүлэхийг Улсын Их Хурал, Засгийн газар, Монголбанкинд даалгасан. 
 

Энэхүү зөвлөмжийн хүрээнд экспортын чиглэлийн төслүүдийг эхлүүлэх, эрчимжүүлэх, хууль эрх зүйн орчныг бүрдүүлэх, санхүүжилтийн асуудлыг эцэслэн шийдвэрлэх, мөн өмнө нь гарсан шийдвэрүүдийн хэрэгжилтэд үнэлэлт дүгнэлт өгч цаашдын бодлогын асуудлаар санал, зөвлөмж боловсруулах шаардлагатай байна. 
 

Экспортын баримжаатай хөдөө аж ахуй, аж үйлдвэр, өндөр технологи, инновацид суурилсан бүтээгдэхүүн хөгжүүлэлт, бүтээн байгуулалтын дэд бүтэц, тэдгээрийн санхүүжилт, эргэлтийн хөрөнгийг санхүүжүүлэх шаардлагатай нэн хөнгөлөлттэй санхүүжилтийн эх үүсвэр өгүүлэгдэж байгаа. 
 

Монгол Улсын эдийн засгийн үзүүлэлт, тоон үзүүлэлтүүдээр өссөн хэдий ч уул уурхайн түүхий эдийн үнээс хамаарал өндөр, эмзэг байдал хэвээр, улсын өрийн тогтвортой байдал хангагдаагүй байна. Тухайлбал, Монгол Улсын гадаад валютын албан нөөц нь 2020 оноос төлөгдөж эхлэх томоохон өр зээлүүдийг төлөхөд хүрэлцэхээргүй байгаа билээ. 
 
Иймээс Улсын Их Хурлын Эдийн засгийн байнгын хороонд энэ тогтоолын төслийг танилцуулж байна. 
 
Анхаарал тавьсанд баярлалаа. 
 
Д.Дамба-Очир: - Хэлэлцэж байгаа асуудалтай холбогдуулж асуух асуулт. Гишүүд нэрсээ өгье. Ж.Бат-Эрдэнэ, Б.Баттөмөр гишүүнээр тасаллаа. Б.Жавхлан гишүүн асуултаа тавиад явъя. 
 
Б.Жавхлан: - Ийм тогтоол урьд нь хэд хэд гарч байсан. Тийм. Харамсалтай нь ингээд тунхаглалын шинжтэй болоод ингээд үлдчихээд байдаг. Ажил хэрэг болсон нь бол нэлээн ховор байдаг. 
 
Тэгэхээр ийм тогтоолын төслийг өшөө их тодорхой болгож гаргамаар байгаа юм. Эндээс асуулт, нэлээн хэд хэдэн асуулт байна. Зүгээр би товчилъё гэж бодож байна. Зүгээр нэг анхаарал татаж байгаа зүйлийг л асууя. Тодруулъя. 
 
Хоёрдугаар хэсэгт нь, “доор дурдсан арга хэмжээг авч хэрэгжүүлэхийг Монгол Улсын Засгийн газар болон Монголбанкинд чиглэл болгосугай” гэсэн байна. Тэр дээр ер нь ингээд гурван заалт байна. Гурвууланг нь харахад “эх үүсвэрийг бүрдүүлэн ажиллах, менежментээр хангаж ажиллах”. 
 
Гуравдугаар заалт дээр “шаардлагатай дэмжлэг үзүүлэх” гэж ээ. Тэгэхээр мэдээж Засгийн газар бол өөрөө өөрийнхөө үйл ажиллагаанд дэмжлэг үзүүлэх гэж ойлгохгүй байгаа байх. Зүгээр Монголбанк руу чиглэсэн юм болов уу гэж бодож байна. 
 
Тэгэхээр энийг одоо яг Төв банкны өөрийнх нь үүрэг, функцийн хүрээнд яг ямар дэмжлэг үзүүл гэж утгаар орсон юм бэ? Үндэсний аюулгүй байдлын зөвлөл дээр энэ асуудлыг хэлэлцэхдээ Төв банкнаас оролцсон байлгүй. Тэгээд тэндээс юу гэж үзсэн юм бол? Энэ нь бас нэг дараагийн Төв банкны өөрийнх нь одоо эрсдэлтэй үйл ажиллагаа, эрсдэлтэй алхам руу чиглүүлэх ийм зүйл болох юм биш биз дээ. 
 
Тэгээд Төв банк бол одоо өөрийнхөө үүрэг, функцээр ийм Засгийн газрын аж ахуйн чиглэлийн ийм хөрөнгө оруулалт шаардсан ийм ажлууд руу шууд одоо санхүүгийн дэмжлэг үзүүлэх, орох боломж нь нэлээн хязгаарлагдмал байдаг. Тэгээд энэ одоо ямар утгаар орсон юм бэ? Энийг нэг тодруулж өгөөч. 
 
Д.Дамба-Очир: - 2 номер. Ажлын хэсэг хариулна. 
 
Ц.Эрдэнэбат: - Б.Жавхлан гишүүний асуултад хариулъя. Таны хэлж байгаа тэр шаардлагатай дэмжлэг үзүүлэх гэдэг үгийг магадгүй өөрчлөөд тодорхой болгох боломжтой байх гэж бодож байна. 
 
Аюулгүйн зөвлөл дээр ярьсан зарим нууцтай холбоогүй асуудлаар ярихад ерөнхий гол зарчим нь болохоор үлэмж хэмжээний валют олох төсөл, хөтөлбөрүүд, түүнд хамааралтай дэд бүтцүүдийг санхүүжүүлэх чиглэлээр ер нь нэлээд эрчимжүүлж ажиллах шаардлагатай гэсэн ийм юм ерөнхийдөө яригдсан л даа. 
 
Д.Дамба-Очир: - Х.Болорчулуун гишүүн асуултаа тавья. 
 
Х.Болорчулуун: - Энэ одоо бас асуулт тавихад энэ Байнгын хорооны тогтоолын 1.1 дээр алт, газрын ховор элементийг Ашигт малтмалын тухай Монгол Улсын хуулиас цацраг идэвхт ашигт малтмалыг Цөмийн энергийн хуулиас тус тус хасаж Монгол Улсын төр алтны хайгуул, олборлолт, ашиглалтыг төр хариуцахаар ийм юм орж ирж байна л даа. Төр үндсэндээ аж ахуйн ажил хийнэ гэсэн үг. 
 
Хэдийгээр алтыг төрийн хяналтад байлгах ёстой боловч. Алтны энэ олборлолт, ашиглалтыг. Бүх зүйлийг төр хариуцна гэвэл энэ бол дэмий байх гэж хэлэх байна. Яах вэ энэ хөрш орнууд Хятад энэ тэр бол гаднын компанийг оруулдаггүй. Улсын компаниудаа алт дээр ажиллаж байдаг. Тэгээд 400-гаад тонн алт авдаг нь үнэн. Валютын эх үүсвэр бүрдүүлдэгийн хувьд алт дээр бол төр онцгой бас дэглэм тогтоодог юм билээ улс орнууд. Тэрний жишгээр л санаа авч орж ирсэн юм болов уу гэж бас бодож байна. 
 
Тэгэхдээ би энэ дээр нэг юм хэлмээр байна. Монголын төр гэж шууд яахаасаа илүү Монголын иргэн аж ахуйн нэгж 51.0 хувиас дээш давамгайлсан гэж оруулбал дээр юм шиг санагдаж байна. Яагаад гэвэл, яагаад зарим улс орнууд зөвхөн улсынх нь компани ингэж алтыг ашиглаж олборлодог гэвэл. Үндэсний компани. Энэ гаднын компаниуд бол тухайн улсад үйл ажиллагаа явуулаад Монголбанкинд нь төгрөгөөр тушаагаад. Алтаа. Арилжааны банкууд дахь валютыг нь гадагшаа гаргачихдаг. Тэр алт чинь өөрөө бас өндөр ашигтай. Ингээд валютын савалгаа үүсгэдэг. Нэг талдаа ингээд Монгол Улсын валютын санг нэмэгдүүлж байгаа юм шиг боловч нэг хармаанд хийгээд нөгөө хармаанаас нь авчихдаг гэсэн үг. 
 
Тэгэхээр энэ байдлыг засах ганц арга нь бол бас үндэсний компаниуд давамгайлсан одоо алт, энэ газрын ховор элемент дээр бол ийм юм ажиллаж байвал ийм байдал бол арилна л даа. Тэгээд энэтэй холбоотой л би асууя. Ийм учраас энэ тогтоолын 1.1-ийг оруулж ирсэн болов уу гэж бодож байна. 
 
Түүнээс гадна бас экспортын баримжаатай хөдөө аж ахуй, аж үйлдвэр, дэд бүтцийн төсөл, экспортын бүтээгдэхүүний хөгжүүлэлт, бүтээн байгуулалтын эргэлтийн хөрөнгийн шаардлагатай хөнгөлөлттэй санхүүжилтийг шийдвэрлэх, ажиллах гэсэн заалт орж байна. Энэ бол энэ хөдөө аж ахуйг бол бид нар экспортын чиглэлээр хөгжүүлэх хэрэгтэй дээ. Тэгэхгүй бол үнэхээр одоо хөдөө аж ахуй маань бол одоо нэг талдаа бол зөвхөн дотроо нэг ёсны унатад орчхоод борлуулалтын хязгаарлалтай ингэж байна л даа. За тийм л асуултууд байна. 
 
Д.Дамба-Очир: - Үндэсний аюулгүй байдлын зөвлөлийн хурал дээр би сууж байсан. Бид нар орсон. Газрын ховор элемент, ураны асуудал бол ойлгомжтой. Тийм ээ. Төр дээр байх нь ойлгомжтой. Алтны асуудал бол бас яримаар байгаа юм. Яагаад вэ гэхээр алт бол иргэд, аж ахуйн нэгжүүд бол олборлолтоо хийгээд, хайгуулаа хийгээд яваад байгаа шүү дээ. Алт бол бас стратегийн бүтээгдэхүүн гэдэг нь бас ойлгомжтой. Х.Болорчулуун гишүүний ярьж байгаа бол үнэхээр үнэн. 


Тийм учраас алт дээр бол бас ингээд ажлын хэсгийг. Энэ бол тогтоолыг бол төслийн төслийг дараа нь ажлын хэсэг байгуулж байгаад нэлээн сайн ярилцаж байгаад ингээд нэг дараа нь баталъя гэж ярьж байгаа юм. Тэгэхээр энэ удаа бол ажлын хэсэг байгуулаад явъя. Гишүүд нь бас сайн ойлголт аваадах гэж бодсон юм. 
 
Тэгэхээр 2 номер нэмээд хариулчихдаа. 
 
Ц.Эрдэнэбат: - Х.Болорчулуун гишүүний асуултад хариулъя. Энэ яг Байнгын хорооны даргын хэлдгээр бүх юмыг төр авах гээд байгаа юм биш ээ. Энэ яг тодорхойлсон нэг хоёр гурван стратегийн юутай холбоотой байгаад байгаа юм. Энэ нь угаасаа нөгөө Үндсэн хуулийн 6.1-ээрээ шийдэгдсэн. Энд бас ахиад энэ ойлголтыг зөрүүг яахад эзэмшил, хянах, зохицуулах буюу менежментийн гээд тусдаа ойлголтууд байгаа. 
 
Бид нарын ойлгож байгаагаар төр угаасаа эзэмшиж байгаа тэр олборлогч үйл ажиллагаа байдаг юм уу, менежментийг бол хувийн хэвшилтэй хамтраад хийхэд асуудалгүй гэж ойлгож байгаа. 
 
Д.Дамба-Очир: - Ж.Ганбаатар гишүүн асуултаа тавиад явъя. 
 
Ж.Ганбаатар: - За баярлалаа. Ерөнхийд нь дэмжиж байна. Тэгэхдээ зүгээр асуултууд дандаа уул уурхай руу чиглэчихээд байх юм. Тэгээд би экспортыг дэмжих гэхээр. Би зүгээр институт талаас нь бол одоо яам байх ёстой гэдэг дээр би анх одоо ер нь байнга ярьдаг л даа. Экспорт болоод худалдааны яам байх ёстой. Эдийн засгийн яам. Тэгэхгүйгээр тэгээд нэг хэдэн яамдын ингээд харьяанд байгаад байхаар одоо манайд бодлого байхгүй байна гэж би бол өөрөө ойлгож байгаа юм. 
 
Тэрнээс гадна энэ ажлын хэсгийг яаж дэмжих юм. Одоо жишээлбэл ажлын хэсэгт ороод ажиллахаар ерөөсөө Их Хурлын гишүүд л нэг санаачлагаараа хэдэн хүн дууддаг. Тэгээд нөгөөдүүл нь ирээд нэг буруу зөрүү зүйл яриад л. Тэгээд сүүлдээ бараг ингээд л тэгээд нэг үзэмжээрээ, өөрийнхөө мэдрэмжээр, одоо ажлын хэсгийн ахлагчийн өөрийн мэдрэмжээр дуусдаг байхгүй юу. Би бол сайн мэдэж байна л даа. Тэгэхээр энэ өөр Байнгын хороон дээр ийм ажлын хэсэг байгуулагдаж байгаа юу гэж нэгдүгээр асуулт байна. Өөр Байнгын хороон дээр. 
 
Хоёрдугаарт, ажлын хэсгийг ер нь яаж дэмжих юм. Ажлын хэсэг ер нь яг хэр хугацаанд ажиллах юм гэдгийг нь бас би. Ер нь бол яаж төлөвлөж байгаа юм? Богинохон гэж ойлгож байгаа юм уу, эсвэл одоо нэг жилийн дотор хийх юм уу? Одоо яаж энэ ажлын хэсэг энэ асуудлыг гаргах вэ гэдэг дээр асуулт байна. 
 
Би зүгээр аялал жуулчлал болоод жижиг, дунд үйлдвэрлэлийн экспортыг дэмжих хөгжлийн талаас нь бас оролцъё гэж бодож байна. Тийм учраас Байнгын хороон дарга ажлын хэсгийн юунд нь намайг оруулчихгүй юу. Тийм ээ. Чухал чухалуудад нь оруулдаггүй. Гайгүй л дээ бас. Тийм ээ. Оруулаарай гэж. Тийм. 
 
Ерөнхийд нь бол дэмжиж байгаагаа хэлье. Зүгээр мэдээж ажлын хэсэг дээр бол нарийн нарийн зүйлүүд бол яригдах байлгүй. Тэгээд би энэ 3.3-ын институтийн хөгжил гэдэг дээр бол би үнэхээр санал нэг байгаагаа хэлье. 
 
Тэгээд экспорт луу чиглэсэн бодлогын хувьд бол дан уул уурхайгаа шүтэхээр нөгөө эдийн засаг аймаар хэлбэлзэлтэй. Ерөөсөө уул уурхайн үнэ унахад л одоо нийгэм тэр чигээрээ донсолдог. Гадаад улсуудад бол одоо үйлчилгээний салбар бол дандаа 60 хувьтай байгаа шүү дээ. Хөгжиж байгаа улсуудад бол. Ерөөсөө уул уурхайг бол Австрали бол 30 хувиас дээшээ гаргадаггүй юм билээ. Хөдөө аж ахуйгаа ч гэсэн ялгаагүй. Гараад ирэх юм бол зогсоочихдог. Хөгжлийг нь ингээд удаашруулдаг. Тэгж байж тэр улс одоо яг тэр нэг салбараас хамааралгүй болно. 
 
Үйлчилгээний салбар бол нэг нь дампуурахад нөгөөдөх нь орлоно. Энэ бол чөлөөт зах зээл. Яг улс орны амьдралыг авч явж байгаа зах зээл. Манайхан энийг яаж хардаг вэ гэхээр наймаа, арилжаа. Бараг л нөгөө хуучинсаг хүмүүс бол дамын наймаа гээд бүр ингээд ямар ч тийм юуны үзэл бодол нь төлөвшөөгүй ийм байдалтай юм ярьдаг. 
 
Тэгэхээр экспорт руу чиглэх гэж байгаа юм бол одоо жижиг, дунд үйлдвэрлэл, аялал жуулчлал, хөдөө аж ахуй. Энэ талаас нь бас сууж, ажлын хэсэг дээр сууж ярья гэсэн бодолтой байна. 
 
Тэгээд ажлын хэсгийг. Ялангуяа ажлын хэсгийн ахлагчийг маш сайн дэмжих, олон талаас нь одоо ажиллах боломжоор нь хангах, мэдээлэл өгөх, мэдээллийн боломж хангах. Тэр ажлын хэсгийн хуралд оролцож байгаа тэр дэд ажлын хэсгийн хүмүүсийг өргөн бүрэлдэхүүнтэй оролцуулах, асуултад нь зөв хариулах, тоо баримт зөв өгөх гээд ингээд олон талын зүйлүүд байгаа. Тэгээд л нэг санамсаргүй юм уу, одоо нэг ажлынхаа хажуугаар нэг ирж суучхаад л тэгээд нэг буруу, зөрүү тоо өгөөд л ингээд. 
 
Тэгээд яг нөгөө Б.Жавхлан гишүүний хэлж байгаагаар нөгөө нэг бодлогын чанартай зүгээр нэг тогтоол болоод хувирчихдаг. Би бол энийг арай өөр өнцгөөс нь хараад нэлээн том бас одоо олон өнцгөөс нь харж байгаа байх гэж бодож байгаа. Зүгээр би бол сайн дэмжиж байна. Харин үр дүнтэй бас.../минут дуусав/
 
Д.Дамба-Очир: - Ж.Ганбаатар гишүүн ээ. Одоо энэ байгуулж байгаа Эдийн засгийн байнгын хорооны тогтоол энэ тэрийн ажлын хэсэг байгуулж байгаа нь бол тунхаглалын шинж чанартай юм биш байгаа шүү. Яах аргагүй үнэхээр ажил явуулахын тулд дээр дооргүй ярьж байгаад, Үндэсний аюулгүй байдлын зөвлөл дээр ярьж байгаад ингээд хийж байгаа асуудал. 
 
Ажлын хэсэгт нь бас оруулж байгаа. Б.Жавхлан гишүүнээр ахлуулаад, Х.Болорчулуун гишүүн, Ж.Бат-Эрдэнэ гишүүн, Ж.Ганбаатар гишүүн, Б.Баттөмөр гишүүн, З.Нарантуяа гишүүдийг оруулъя гэсэн ийм саналтай явж байгаа гэдгийг би хэлэх гэсэн юм. 
 
Экспортыг дэмжих. Дахиад хэлье. Одоо экспорт, экспорт, экспорт гэсэн. Экспортыг дэмжих үйл ажиллагаа явуулахын тулд валют оруулж ирэх үйлдвэрүүдээ л дэмжих үүднээс өнөөдрийн тогтоолын төслийг хэрэгжүүлэхээр ингээд гаргах гэж байгаа юм гэдгийг хэлэх гэсэн юм. 
 
2 номер нэмж хариулах юм байна уу? Байхгүй юу. Тийм ээ. Ж.Бат-Эрдэнэ гишүүн асуултаа тавья. 
 
Ж.Бат-Эрдэнэ: - Экспортыг нэмэгдүүлэх, өрсөлдөх чадварыг сайжруулах зорилтын хүрээнд авч байгаа арга хэмжээ байна. Маш чухал арга хэмжээ. Өөрөөр хэлбэл Монгол Улсын өрсөлдөх чадвар гадаадад гарах, өрсөлдөх чадвар, валют олж ирэх, валют олох бүхий энэ үйлдвэрлэлийг дэмжих гэдэг бол маш чухал. 
 
Тэгээд энэ заалтад нь хариулж өгөөч. Энэ уул уурхайн талын алт, газрын ховор элемент энэ тэр гээд ингээд явчихсан байх юм. Тэгээд доор очоод хөдөө аж ахуйн үйлдвэрлэл, аж үйлдвэр гээд энийгээ болохоор нэлээн хоёрдугаар түвшинд тавьчихсан явж байх юм. Уг нь бол энд алттайгаа зэрэгцээд, уул уурхайтайгаа зэрэгцээд аж үйлдвэр тал руугаа, хөдөө аж ахуй тал руугаа нэлээн өндөр түвшинд тавимаар санагдах юм. Тэгээд энэ дээр яг яаж хараад байгаа вэ? Ер нь бол хөдөө аж ахуйн бүтээгдэхүүнээ бид нар гадагш нь гаргана гэдэг бол энэ чинь нэн тэргүүнд үзэх ёстой асуудал мөн шүү дээ. 
 
Хоёрдугаарт, энэ Тавантолгой, Цагаансуварга, Зүүнбаян. Тавантолгой, Гашуунсухайтын төмөр замыг 2020 онд багтаан санхүүжүүлж хэрэгжүүлж дуусгах гэж байна. Нэгдүгээрт. 
 
Хоёрдугаарт, Эрдэнэс Тавантолгой компанийн 2018 онд болон ирэх жилүүдэд Засгийн газарт ногдох ашгаас одоо санхүүжүүлэх эрх зүйн орчныг бүрдүүлэх гэж байх юм. Энийг одоо сайд байхдаа хийсэн хэдэн том ажлуудын нэг маань энэ шүү дээ. Тавантолгой-Гашуунсухайт, Тавантолгой-Зүүнбаян чиглэлийн төмөр замыг эзэнтэй болгосон. Засгийн газрын тогтоол гарсан. 
 
Дээрээс нь яг энэ схемээр Эрдэнэс Тавантолгой компанийн тодорхой хэмжээнд хувь эзэмшүүлээд төмөр зам руу нь оруулаад тэгээд өөрсдийнх нь ашгаас нь бас төмөр замд одоо тодорхой хэмжээний хөрөнгө оруулалт оруулаад ингээд явах ийм схемийг бид нар хийсэн байгаа шүү дээ. Энэ ерөөсөө та бүхэн маань мэдээлэлгүй яваад байгаа юм уу? Засгийн газар дээрээ энэ шийдвэрүүд гарчихсан. 
 
Би бол энэ хавраас эхлээд энэ газар шорооных нь ажил хийгдээд явна. Эрдэнэс Тавантолгой компани энд тодорхой хувь эзэмшээд явна. Тодорхой хөрөнгө оруулалт хийгээд явна. Тэгээд цаашдаа энэ компани өөрөө тэр IPO гээд яриад байгаа энэ үнэ өртөг нь бол олон улсын зах зээл дээр нэмэгдээд явах ёстой энэ нөхцөл бололцоог нээгээд өгчихсөн, Засгийн газрын тогтоол гаргачихсан байгаа шүү. Тэрийгээ Та бүхэн маань мэдэж байна уу, үгүй юу. 
 
За энэ хоёрдугаар заалт дээр нэн хөнгөлөлттэй санхүүгийн эх үүсвэрийг бүрдүүлж ажиллах гэж байна. Энэ зээл авна гэсэн утгатай юу? Энэ тал дээр нэг хэлж өгөөч. Экспортын баримжаатай хөдөө аж ахуй, аж үйлдвэр, дэд бүтцийн экспортын гээд санхүүжүүлэхэд шаардлагатай нэн хөнгөлөлттэй санхүүжилтийн эх үүсвэрийг бүрдүүлж ажиллах гээд энэ Монголбанк Н.Баяртсайхан, Засгийн газарт үүрэг даалгавар өгсөн, чиглэл өгсөн ийм заалт байна. Энэ дээр нэг хариулт хэлж өгөөч. Баярлалаа. 
 
Д.Дамба-Очир: - 2 номер. Ажлын хэсэг хариулаад явъя. 
 
Ц.Эрдэнэбат: - Юуны өмнө түрүүн Ж.Ганбаатар гишүүний хэлсэн асуудлуудтай, саналуудтай 100 хувь санал нэг байна. Тэр ажлын хэсгийг дэмжих, дээрээс нь тусгайлсан энэ нэгж байгуулах энэ тэр гээд. Энэ болгонд санал нэг байна. 
 
Ж.Бат-Эрдэнэ гишүүний асуултад хариулахад тэр нэн хөнгөлөлттэй санхүүжилтийн талаар Улсын Их Хурал тогтоол гаргасан байгаа. 2018 оны төсвийн тодотгол хийгээд түүнээсээ 500.0 тэрбумыг яг энэ хөдөө аж ахуй, түүн дотроо яг энэ экспортод чиглэсэн түрүүний ярьж байгаа бас жижиг, дунд үйлдвэрүүдийг оруулаад энэ бүхэнд нэн хөнгөлөлттэй санхүүжилтийг хийхээр шийдсэн байгаа. Харамсалтай нь 2018 оны төсвийн тодотгол хийгдээгүй учраас тэр тогтоол маань хэрэгжээгүй байгаа. 
 
Тэгэхээр ерөнхийдөө тэр тогтоол болон бусад өмнө нь гарсан Их Хурлын шийдвэрүүдийн хэрэгжилт энэтэй бас холбоотой явчих байх гэж бодож байна. 
 
Д.Дамба-Очир: - Төмөр замтай холбоотой асуудал. Тэр нөгөө санхүүжилттэй холбоотой асуудал. Уг нь бол яг санхүүжилтийн схемийг яг энүүгээрээ хийх гээд байгаа юм. Байнгын хорооны тогтоолоор. Хийсэн юмнууд байгаа юм байна. Тийм ээ. Үгүй үгүй. Одоо өнөөдрийн энэ яригдаж байгаа энэ төсөл дотор чинь санхүүжилтийн схемүүд нь явж байгаа ухаантай юм. Тэрийг тайлбарлаадахдаа. Төмөр замын асуудлыг. 
 
Ц.Эрдэнэбат: - Энэ тогтоолын төсөл нь ерөнхийдөө гол санаа нь түрүүн хэлсэнчлэн Үндэсний аюулгүй байдлын зөвлөлийн хурлын 2019 оны 02 сарын 27-ны хурлын зөвлөмжийг хэрэгжүүлэх гэсэн агуулгаар явж байгаа. 
 
Тэгээд энэ Аюулгүй байдлын зөвлөл дээр энэ асуудлыг яг энэ байдлаар яригдаад шийдэгдсэн учраас ингэж тусаж байгаа юм. Тийм учраас ингэж орж ирсэн байгаа. 
 
Д.Дамба-Очир: - Ажлын хэсэг дээр бол Ж.Бат-Эрдэнэ гишүүн орж байгаа шүү дээ. Тийм ээ. Хэдүүлээ жаахан засаад засаад янзлаад явчихъя. Тиймэрхүү зүйлүүд нь байгаа бол. Энэ бол санхүүжүүлэх схемүүдээ, мөнгө төгрөг босгох юмуудаа л хийхийг оруулж ирж байгаа байхгүй юу. Ер нь асуудал нь энэ л дээ. Тэгэхээр ажлын хэсэг дээр нь оруулаад л тэр үүрэг даалгаврыг нь өгөөд л явчихъя. Б.Баттөмөр гишүүн асуултаа тавья. 
 
Б.Баттөмөр: - Надад хоёр асуулт байна. Нэгдүгээрт, энэ Тавантолгой энэ тэр гээд л одоо Зүүнбаян, Тавантолгой, Гашуунсухайт гээд л энэ замууд маань одоо маш их олон бичиг баримтад тусгагдсан байдаг юм. Тэгээд одоо тэр бичиг баримтад тусгагдсан нь одоо жаахан хүч алдаад дахиж нэмж Их Хурлын Байнгын хорооны тогтоол гаргах гээд байгаа юм уу, яагаад байгаа юм. 
 
Энэ 2015 онд Нэгдсэн Үндэстний Байгууллагаас Эх дэлхийгээ шинэчилье гээд ийм зорилтод 2030 он хүртэл зорилтууд дэвшүүлсэн. Манайх одоо тэрэнтэй уялдуулж Тогтвортой хөгжил 2020, 2030 гээд. 2030 гэсэн ийм хөтөлбөр боловсруулсан л даа. Энэ дотор энэ төмөр зам бол бүгд л явж байгаа л даа. Тэгээд ингэж дахиж одоо ингэж нэмж гарч ирэх юу ямар шаардлага байна. Эсвэл яг экспортыг дэмжих гэдгээрээ бас ингэх шаардлагатай байсан юм болов уу. Нэгэнт одоо энэ чинь Их Хурлын тогтоол гараад, хууль болоод гарчихсан байгаа юмыг барьж ажиллахад дахиж ийм юу гаргах шаардлагатай байгаа юм уу гэсэн нэг дэх асуулт байна. 
 
Хоёр дахь асуудал энэ сая Ж.Бат-Эрдэнэ гишүүн ч асууж байна. Д.Дамба-Очир дарга ярьж байна. Тэр нэн хөнгөлөлттэй санхүүжилт гээд. Нэн хөнгөлөлттэй санхүүжилт гэнгүүтээ У.Хүрэлсүх, Н.Баяртсайхан гэсэн байх юм. Энэ хөрөнгийн зах руугаа орж ажилладаггүй юм уу? Энэ одоо Санхүүгийн зохицуулах хороо гэдэг байгууллагаа энд оруулж энэ төмөр зам барих, энэ уурхай энэ тэрээ ашиглах, экспортын баримжаатай энэ үйлдвэрлэлүүдийг хөгжүүлэхэд энэ хөрөнгийн захыг хөгжүүлэх энэ чиглэлд. Одоо өөрөөр хэлбэл байж байгаа боломжуудаа ашиглах чиглэлд одоо юу бодсон юм бэ? 
 
Тухайлбал би юу гэж хэлэх гээд байна вэ гэхээр Монголын энэ арилжааны банкуудад 17 их наяд төгрөгийн хадгаламж байна. Банкнаас хүү аваад л ингээд байж байгаа юм л даа. Тэгэхээр манай энэ хадгаламж эзэмшигчид бол юу гэхээр банкинд хадгалуулахаас илүү ач холбогдолтой тодорхой өмч хөрөнгийн эзэн болох, тодорхой хувьцаа эзэмших, ногдол ашиг авах гээд илүү тийм боломжуудыг бий болгох чиглэлд энэ 17 их наяд төгрөгийг эдийн засгийн эргэлтэд оруулах энэ чиглэл рүү одоо энэ экспортыг нэмэгдүүлэх энэ бодлого маань яаж явах вэ? Хөрөнгийн захтайгаа яаж уялдах юм гэсэн ийм хоёр асуултад хариулт өгөөч. 
 
Д.Дамба-Очир: - 2 номер хариулъя. Ажлын хэсэг. 
 
Ц.Эрдэнэбат: - Б.Баттөмөр гишүүний асуултад хариулъя. Баярлалаа. Яг чухал асуудлууд хөндлөө. Ерөнхийдөө энэ үндэслэл нь болохоороо түрүүн дурдсанчлан 2020 оноос бид нар нэлээд их хэмжээний валютын төлбөр хийгдэх шаардлагатай байгаа. Тэгээд энэ төлбөрийн хийх валютаа одооноос олж бэлдэхгүй бол болохгүй гэсэн үндэслэл байгаа. Валют олоход үндсэндээ одоо том гурван элемент байгаа. Тэр нь хамгийн том нь мэдээж экспорт. Хоёрт нь, алт. Тэгээд гаднын шууд хөрөнгө оруулалт. Тэгээд бусад нь болохоороо зээл, тусламж гээд ингээд. 
 
Тэгэхээр энэ экспорт дээрээ илүү түлхүү ажиллах шаардлагатай гээд. Хоёр дахь нь болохоороо бас өмнө гарч байсан шийдвэрүүдтэй харьцуулахад өнөөгийн цаг үед энэ жилийн хувьд эдийн засаг харьцангуй ийм бодлогын шийдлүүд гарах арай жаахан боломжтой ийм үе болчхоод байгаа. Тэгэхээр энэ циклийг алдалгүйгээр энэ үе дээрээ нэлээд экспортыгоо дэмжсэн ажлуудыг түлхүү хийх нь зүйтэй гэсэн ойлголттой байгаа. 
 
Мэдээж хэрэг санхүүжилтээр их олон хувилбаруудаар явах нь зүйтэй байх. Ялангуяа хөрөнгийн зах зээлийг хөгжүүлэх, санхүүгийн секторын хэт их арилжааны банкуудаас хамааралтай байгааг балансжуулах энэ тэр гээд. Тэгээд энэ болгоныг миний ойлгож байгаагаар бол Байнгын хорооноос байгуулсан ажлын хэсэг маань жичдээ ярилцах болов уу гэж ойлгож байгаа. Баярлалаа. 
 
Д.Дамба-Очир: - За гишүүд асуулт асууж дууслаа. Үг хэлэх гишүүд нэрсээ өгье. Т.Аюурсайхан гишүүнээр тасаллаа. Б.Баттөмөр гишүүн үгээ хэлье. 
 
Б.Баттөмөр: - Энэ тогтоолын төсөл дээр их олон зүйлтэй би санал нэг байгаа юм. Энд орж ирж байгаа зүйл бол юу гэхээр энэ Монголчууд энэ ардчилал, зах зээлийн нийгэмд шилжсэний энэ 30 жилийн хугацаанд өөрсдөө баялаг бүтээж, тэр бүтээсэн баялгаараа улс эх орныхоо чухал хэрэгцээт зүйлд санхүүжилт хийх юм бол үнэхээр байсангүй. Анх удаагаа бараг одоо энэ Тавантолгойн ногдол ашгаар энэ төмөр замдаа оруулъя гэсэн ийм санаа явж байна л даа. 
 
Тэгэхээр энэ санал санаачилгыг бол дэмжиж байгаа юм. Энэ санал санаачилгыг дэмжиж байгаа. Сая одоо би асуусан. Энэ хөрөнгийн зах зээлийг хөгжүүлэх, ялангуяа энэ томоохон бүтээн байгуулалтад бүтээн байгуулах гэж байгаа ирээдүйд бий болох баялгийг барьцаалах байдлаар баялгийн тодорхой хэсэг хүмүүсийг худалдах байдлаар энэ хөрөнгийн захаас энэ санхүүжилт босгох чиглэлийг юмыг бол энд бас оруулж өгөх нь зүйтэй гэсэн ийм зүйлийг хэлэхийг хүсэж байгаа юм. 
 
Санал нэгдэж байгаа юм бол энэ алт, ховор элемент, цацраг идэвхт бодис бол Монголын төрийн мэдэлд байна гэдэг бол одоо зүйтэй. Төрийн мэдэлд гэхээр энийг бол төр аваад л одоо өөрөө бүх юм хийгээд байна гэсэн үг биш л дээ. Үнэхээр одоо мэргэжлийн, хөрөнгийн чадвартай, туршлагатай компаниуд бол төр гэрээ хийх байдлаар хайгуул хийлгэж болно. Ашиглуулж болно. Тэгэхдээ төрийн хяналтад байна. Өнөөдрийнх шиг ийм эзэнгүй, Ашигт малтмалын хуульд, Цөмийн энергийн хуульд аваачаад хийчихсэн ийм эзэнгүй байж болохгүй. Ийм учраас энэ заалт бол маш их чухал сайн заалт байна. 
 
Энэ гаднын нэг байгууллага, томоохон эдийн засгийн судалгааны байгууллага Монголд нэг зөвлөмж өгсөн байгаа шүү дээ. Та нар энэ гол гол элементүүдийнхээ, газрын баялгийнхаа хайгуулыг өөрсдөө Монголын төр өөрөө хий. Төр өөрөө хийх юм бол тэр бий болгосон, тэр хайгуулаар бий болгосон баялаг чинь төрийн өмч болно. Төрийн өмч болсон тохиолдолд бол юу гэхээр ямар ч одоо байгууллагатай ингээд ярихад тийм ээ их оновчтой болно. Нэгдүгээрт. Хоёрдугаарт, төрийн өмчтэй байна гэдэг маань бол юу гэхээр улсад татвар төлөөд үлдсэн тэр үлдэгдэл, өөрөөр хэлбэл үлдсэн баялаг нь бол юу гэхээр төр ямар ч үед одоо татаж авах ийм боломжтой болно гээд ингээд бидэнд зөвлөчихсөн зөвлөмж нь бол байгаа шүү дээ. 
 
Ийм учраас энэ төрийн үүрэг оролцоог. Яах вэ энэ төр оролцохгүй бол. Ингээд хүмүүс шүүмжилдэг. Төр оролцох юмандаа оролцох ёстой. Ялангуяа энэ газрын баялаг дээр. Ялангуяа энэ уран дээр. Ховор элемент дээр. Тэр лити, кобальт гээд одоо энэ XXI зууны элемент гэж байна шүү дээ. Цахилгаан энергийг одоо бид энэ дэлхий нийтээрээ энэ сэргээгдэх эрчим хүчийг үйлдвэрлэж чадаж байна. Өнөөдөр чадахгүй байгаа юм нь юу гэхээр тэрний тэр батарей, хадгалах асуудлыг чадахгүй байгаа. Тэгэхдээ ойрын 3-аас 4 жилийн хугацаанд чаддаг болно гэж байгаа. Энийг бий болгодог элемент юу байна вэ гэхээр тэр лити, тэр кобальтыг зааж байна шүү дээ. 
 
Ийм учраас энэ бол их ач холбогдолтой ийм юм орж ирж байна. Сая тэр Ж.Ганбаатар гишүүн хэллээ. Худалдааны бодлого алга гэж. Монголын хөгжлийн загвар гэдэг юмыг бол бид их ярьдаг. Байдаггүй. Бүгдийг нь хувийн өмч. Бүгд одоо тэр хувьд өг. Төр ерөөсөө одоо юманд оролцож хэрэггүй гэж. Энэ бол хуучирсан. Өнөөдөр хөгжилтэй орнууд бол төр маш хүчтэй оролцож байна. Төрийн зохицуулалтыг маш сайн хийж байна. Ингэж байж улс эх орон хөгжинө. Тийм учраас Монгол Улсын энэ төрийн бодлогыг бол өөрчлөх ийм шаардлага, хөгжлийн бодлогыг өөрчлөх, хөгжлийн загварыг өөрчлөх, шинээр боловсруулж гаргаж ирэх, энэ XXI зуун өнөөдөр Монголын геополитик, өнөөдрийг хүрсэн хөгжлийн түвшин гээд олон асуудалтай уялдуулж энэ хөгжлийн загвараа гаргаж ирэх ийм шаардлага байгаа. Тухайлбал, одоо 30 жил одоо үндсэндээ бараг худалдааны бодлого алга. Монгол Улс одоо үйлдвэрлэгч биш одоо хэрэглэгч улс шүү дээ. Тэгтэл одоо нэг тодорхой тооны бүтээгдэхүүн үйлдвэрлээд ирэхээр худалдааны бодлогогүй учраас гаднаас хямд үнэтэй гаднын бүтээгдэхүүн орж ирээд ингээд цохичихдог. Үйлдвэрлэлийг ингээд цохиод унагачихдаг. Гэх мэтээр одоо энэ худалдааны бодлого нь алга. 
 
Монгол Улсын энэ экспортыг нэмэгдүүлэх нэг гол бааз суурь байгаа юм гэхээр энэ аялал жуулчлал байна шүү дээ. Тэр Тогтвортой хөгжил 2030 дотор чинь одоо 2 сая жуулчин авна гээд заачихсан байгаа шүү дээ. 2 сая жуулчнаа авахын тулд одоо яг юу хийж байна вэ гэхээр одоо бас байхгүй. Цаасан дээр баахан юм гаргаад байдаг, гаргаад байдаг. Тэр нь ажил болдоггүй. Нэмж гаргаад байдаг. Урд гаргасан одоо энэ бодлогуудаа ажил болгоё л доо нөхдүүдээ. 
 
Энэ Хөгжлийн яам гэж байна. Монгол Улсын хөгжлийг одоо хэн өнөөдөр тодорхойлж байгаа юм бэ? Байхгүй. Тогтвортой хөгжил 2030 гэсэн маш том том. Ядуурлын бүх хэлбэрийг устгана. Хүний хөгжлийн тогтвортой одоо өндөр хөгжил бүхий 70 орны нэг болно. Нэг хүнд ногдох дотоодын нийт бүтээгдэхүүн 17 мянга 500 болно. Энийг барьж ажиллаж байгаа хэн байгаа юм. Байхгүй шүү дээ. 
 
Тийм учраас одоо энэ бодлогын шинж чанартай өөрчлөлтүүдийг хийх ийм шаардлага.../минут дуусав/
 
Д.Дамба-Очир: - Сая гишүүд асуугаад байх шиг байна. Тодруулаад яахгүй бол. Санхүүжилтийн асуудал гээд. Төсөв өнгөрсөн 2018 онд орлого нь зарлагаасаа давж биелсэн. Тэр давж биелсэн тэр нэлээн их мөнгийг бас энэ экспортыг дэмжье гэсэн бодолтой оруулж ирж байгаа. 
 
Хоёрдугаарт нь, тэр Тавантолгойд төрийн ногдох ашиг гэж байгаа шүү дээ. Тийм ээ. Төрийн хувьд ногдох ашиг. Тэрийг бас ашиглая гэсэн. Урт хугацааны бага хүүтэй зээлүүдийг ашиглая гэсэн гээд л энэ зүйлүүд орж ирж байгаа. Ер нь зүгээр яваандаа бол цаашдаа Тавантолгой хувьцаагаа олон улсын хөрөнгийн бирж дээр гаргаад ингээд явах юмнууд бол байгаа байх. Тэр нөгөө нэг хөрөнгийн биржүүд дээр гарах асуудлууд. Тийм болохоор энэ дээр бол өнөө маргаашийн асуудал бол ийм маягаар шийдэх нь зүйтэй юм байна гэсэн яриа бол байж байгаа юм. 
 
Б.Жавхлан гишүүн үгээ хэлье. 
 
Б.Жавхлан: - Тогтоолын ерөнхий агуулгаар нь бол экспортоо дэмжинэ гэдэг энэ утгаар нь бол дэмжиж байна. Экспортдоо уул уурхайн түүхий эд, бүтээгдэхүүнүүдээрээ экспорт нэмэгдүүлэх, тэрнийхээ дэд бүтцүүдийг сайжруулах, олон жил яригдсан асуудлуудаа шийдвэрлэх гээд чухал асуудлуудыг хөндсөн байна. Энэ нь зөв. Энэ утгаар нь бол дэмжиж байна. 
 
Тэгэхдээ нэг ийм зүйл байна, Ц.Эрдэнэбат зөвлөх өө. Та анхаараарай. Одоо нэгэнт эндээс ингээд ажлын хэсэг байгуулагдаад энэ тогтоол дээрээ яригдах учраас. Тэрнээс өмнө зүгээр сануулж хэлэх зүйл юу вэ гэхээр. Бид уул уурхайн чиглэлийн экспортыгоо нэмэгдүүлэх. Энийгээ дагасан, энийгээ дэмждэг дэд бүтцүүдээ сайжруулна, ашиглалтад оруулна, гүйцээнэ гээд ярихаар зөв л дөө. Гэхдээ хэт нөгөө уул уурхайгаа шүтсэн, хэт уул уурхайгаас хамааралтай манай эдийн засгийн одоо байгаа энэ эмзэг энэ бүтцээ л улам лавшруулах ийм л тогтоол, шийдвэрүүд Улсын Их Хурал дээр ч тэр, Засгийн газар дээр ч тэр энэ ар араасаа л ингээд гараад байгаа. 
 
Яах вэ одоохондоо ингээд манай нүүрсний үнэ өндөр, алтны үнэ ч тогтвортой байгаа ийм үед их сайхан сонсогдож байгаа боловч дунд, урт хугацаандаа биднээс үл хамаарсан энэ дэлхийн зах зээлийн үнэ чинь биднийг эргүүлээд шоконд оруулах, эргээд одоо гарч чадахгүй тийм эдийн засгийн хүндрэлтэй ийм байдал руу очуулах эдийн засгийн маань бүтэц ийм эмзэг байгаа, эрсдэл даах чадвар муу байгаа энэ байдлыг улам л лавшруулна. 
 
Тэгэхээр эдийн засгийг төрөлжүүлэх. За энэ уул уурхайгаас орж ирсэн энэ боломж, энэ хөрөнгөө ямар сувгуудаар ашиглаж эдийн засгийнхаа бүтцийг одоо төрөлжүүлэх тал дээр яаж ажиллах юм. Энэ дээр Засгийн газар одоо хүртэл ямар ч тийм бэлэн том хариулт, том зургаараа ямар ч төсөл байхгүй байгаа. 
 
Тэгэхээр энэ дээр хариулт өгсөн Засгийн газрын ямар нэг зүйлтэй энэ тогтоол бол уялдах ёстой гэж ингэж бодож байна. Энэ чиглэл рүүгээ энэ тогтоолын төсөл дээр засвар ороод, өөрчлөлт ороод ингээд явах байх шүү гэж хэлэх гэсэн юм. 
 
Д.Дамба-Очир: - Б.Дэлгэрсайхан гишүүн үгээ хэлье. 
 
Б.Дэлгэрсайхан: - Энэ тогтоолын төслийн 1 дүгээрт байгаа энэ алт, газрын ховор элементийг Ашигт малтмалын тухай хуулиас, цацраг идэвхт ашигт малтмалыг Цөмийн энергийн хуулиас хасаж ингээд төрийн мэдэлд гэсэн энэ ингээд ороод ирж байна л даа. 
 
Энийг бол одоо бас зарчмын хувьд дэмжиж байгаа юм. Гэхдээ одоо ингээд төр нэгдүгээрт энд чинь энийг өмнө нь эзэмшиж байгаа компаниудаа яах юм. Эсвэл төр энэнээс нь худалдаж авах юм уу, тухайлбал одоо алт гээд оруулчхаар чинь нөгөө Оюу Толгой чинь алтаа одоо төр өөрөө хариуцна гээд оруулчхаар тэрэнд хамаарах юм уу. Жишээлбэл одоо энэ цацраг идэвхт ашигт малтмалыг ашиглаж байгаа гаднын хөрөнгө оруулалттай компаниуд нь энд яаж хандах юм гэх мэтчилэн эхэлж энэ гаргалгаа гаргаж байж хийхгүй бол бид ингээд нэг хууль өргөн бариад ингээд өөрчлөлт оруулчхаар төр компаниуд хоорондын нэг ийм дуусахгүй маргаан бий болох юм биш биз дээ. Энийг юу гэж харж байгаа юм бэ гэдэг дээр нэгдүгээр асууя. 
 
Тэрний оронд зүгээр шинээр одоо энэ хайгуул хийх гэдгээ бүр одоо энэ өдрөөс хойш, одоо энэ хуульд өөрчлөлт оруулчхаар төр одоо энэ өдрөөс хойш өөрөө мөнгө гаргаад хайгуул хийгээд тэрийгээ бол одоо төр хариуцна гэдэг юм уу нэг тийм логикийн хувьд арай өөр болгохгүй бол өмнө нь авсан компаниуд, хувь хүмүүстэйгээ яаж эргэж төр өөрөө тооцоо хийж энийг нь одоо хохиролгүй болгоно ч гэдэг юм уу энэ маргаан чинь эргээд Засгийн газрыг өрөнд оруулах юм биш биз дээ гэдэг дээр нэгдүгээрт энийг бас бодоочээ. 
 
Хоёрдугаарт, энэ Тавантолгой, Цагаансуварга, Зүүнбаянгийн төмөр зам одоо энэ хавар эхэлнэ. Энэ бол зураг төсөл нь бэлэн байгаа. Тэгээд энийг бол Эрдэнэс Тавантолгойн ашгаас санхүүжүүлээд энийг одоо нэн тэргүүнд явуулахын тулд энэ тогтоол орж ирж байгаа гэж би ойлгож байгаа учраас энийг бол дэмжиж байгаа. Энэ бол одоо энэ хавар ажил нь хийх нь зөв өө гэж бодож байна. 
 
Цаашдаа хөдөө аж ахуйн чиглэлээр одоо энэ аль болохоор одоо экспортын бүтээгдэхүүн бэлтгэж гаргахад угаасаа нөгөө өнгөрсөн жилийн төсөв батлахад нэмэлтээр 500 тэрбумыг оруулъя гээд ингээд шийдсэн. Энийгээ харин одоо Засгийн газар өөрөө хурдан түргэн төсөвтөө одоо нэмэлт оруулаад энийгээ оруулж ирээд хурдлахгүй бол бид одоо ингээд төрөөс гарах бичиг баримтыг ингээд ярьсаар байгаад ингээд яг дулааны юм хийдэг цаг хугацааг өнгөрсний дараа тэгээд л нэг юм арай гэж мөнгө нь шийдэгддэг. Тэгээд ажил хийхлээр хүйтэн залгадаг нэг ийм л улс орон болчхоод байгаа юм л даа. Одоо энэ тендер дээр ч ялгаагүй шүү дээ. Тендерээ зарласаар байгаад хавар зуныг авдаг. Тэгээд хийх гэж хоорондоо шүүхдэлцсээр байгаад намар болоод л тэгээд өнгөрсөн жил чинь ийм асуудал болсон. Өмнө нь ч тийм л байсан юм билээ. 
 
Тэгэхээр нэн тэргүүнд энэ тогтоолын төслөө хурдан түргэн шийдэхийн тулд миний дээр ярьсан энэ заалт хуульд оруулах өөрчлөлтүүдээ нэг эргэж хараад тэгээд энэ тогтоолыг хурдан түргэн батлах нь хэрэгтэй байх гэж бодож байна. За баярлалаа. 
 
Д.Дамба-Очир: - Т.Аюурсайхан гишүүн үгээ хэлье. 
 
Т.Аюурсайхан: - За баярлалаа. Энэ экспортыг дэмжих чиглэлээр бас Эдийн засгийн байнгын хорооноос холбогдох тогтоол шийдвэр гарах гэж байгааг дэмжиж байна. Тэгээд энэ бол бас нэлээн чухал тулгамдсан асуудал л даа. 
 
Манайх чинь өмнө нь. Одоо өнөөдрийг хүртэл. Заримдаа өнөөдөр бас төрийн бодлого шийдвэрт тусаад яваад байдаг. Импортыг орлуулах бодлого гээд. Тэгээд импортыг оруулах бодлого чинь өөрөө үндсэндээ энэ эдийн засгийн өсөлтөд сөрөг нөлөөтэй гэдэг нь маш олон тооны энэ судлаачдын эмпирик судалгаа шинжилгээгээр гарсан байдаг юм. Үндсэндээ 60, 70-аад онуудад энэ ялангуяа энэ Азийн одоогийн энэ өндөр хөгжилтэй улсууд импортыг оруулах бодлогыг баримталж явж байгаад тэгээд үндсэндээ одоо бол тэр нь одоо яагаад үр ашиг, эдийн засгийн өсөлтөд сөрөг гэх юм бол эдийн засгийн үр ашиггүй ийм байдлыг одоо араасаа дагуулдаг, өрсөлдөх чадварыг султгадаг нэлээн хэд хэдэн сөрөг чиглэлтэй байдаг нь эмпирик шинжилгээнүүдээр одоо тогтоогдсон байдаг юм. 
 
Тийм учраас энэ улс орнууд ер нь нийтдээ экспортыг дэмжих ийм бодлого руу явсан. Тийм учраас манай улсын хувьд ялангуяа энэ Улсын Их Хурал дээрээс импортыг орлуулах гэдэг биш экспортыг дэмжих гэдэг яг энэ зөв бодлого руугаа явж байна. Тэгээд энэ бол миний бас судалгааны чиглэл л дээ. Манай улсын экспортын одоо 10 хувийн өсөлт нь эдийн засгийн өсөлтийн 0.8-аас 1.2 хувийн өсөлтийг дагуулдаг. Зөвхөн экспортын өсөлт нь. Үүнээс гадна экспорт чинь өөрөө нийт эдийн засагтаа энэ эерэг дам нөлөө үзүүлж байдаг. Экспортын бус салбартай харьцуулахад экспортын салбарын энэ хүчин зүйлсийн илүү өндөр бүтээмж болон нийт эдийн засагт үзүүлж байгаа дам нөлөөгөөрөө энэ эдийн засаг чинь илүү одоо өсөлтөд эерэгээр нөлөөлдөг юм. 
 
Энэ тогтоолыг хараад байхад ганц нэг засах бас нэлээн чухал юмнууд байна. Хамгийн гол санаа нь юу юм бэ гэх юм бол энэ тогтоол дээр нэгдүгээр үндсэн заалт дээрээ дандаа уул уурхайн чиглэлийн арга хэмжээнүүдийг санхүүжүүлэх, энийг дэмжих чиглэлээр байгаа юм. 
 
Тэгэхээр манай улс чинь үндсэндээ голланд өвчинд нэрвэгдсэн байгаа юм. Тэр нь юу гэсэн үг юм бэ гэх юм бол энэ уул уурхайн салбар дахь хэт эдийн засгийн хүчин зүйлсийн төвлөрлөөс болоод уул уурхайн бус салбарын хөгжил нь зогсоод, зогсох битгий хэл уналтад орж байгаа юм. Уул уурхайн бус салбараас энэ ажиллах хүчин болон үйлдвэрлэлийн бусад хүчин зүйлс уул уурхайн салбар луугаа шилжсэнээс болж байгаа юм. Тэгээд энэний шинж тэмдгүүд нь маш их байдаг л даа. Тухайлбал гадаадад худалдаалагддаггүй бараа, бүтээгдэхүүний үнийн өсөлт. Энэ нь юу юм бэ гэх юм бол үл хөдлөх хөрөнгө, энэ орон сууцны өсөлт. Тийм ээ. Өсөн нэмэгдэж байгаа хэрэглээ, нийлүүлэлтээ даахгүй болсон. Үүнээс болоод энэ төгрөгийн худалдан авах чадварын инфляцийн асуудал байдаг. Эдгээр бүх энэ асуудлууд чинь үндсэндээ голланд өвчний шинж тэмдэг. 
 
Тэгээд голланд өвчний яг энэ шинж тэмдгийг би тоон шинжилгээгээр бас нотолсон. Энэ дээр яг юу харагдсан гэх юм бол энэ уул уурхайн экспортын салбарын бүтээмж болон нийт эдийн засагт үзүүлж байгаа дам нөлөө нь уул уурхайн бус экспортын салбарын бүтээмж дам нөлөөнөөс хоёр дахин бага байгаа байхгүй юу. Тийм учраас энэ юуг харуулж байна вэ гэх юм бол уул уурхайн бус экспортын салбараа дэмжих ёстой. Тэр чинь уналтад ороод байна. Тэрнээс болоод энэ голланд өвчин чинь бий болчихлоо. Тийм учраас энэнээс гарахын тулд төрийн бодлого хэрэгтэй байна. Тийм учраас энэ дээр одоо уул уурхайн бус экспортын салбараа дэмжсэн энэ бодлогуудаа энэ дээр тусгаж өгөх хэрэгтэй. 
 
Энэ дээр нэгдүгээрт юу юм гэх юм бол уул уурхайн бус боловсруулах үйлдвэрлэлийн экспортын салбар байгаа юм. Нэгдүгээрт. Хоёрдугаарт, манай хөдөө аж ахуйн экспортын салбарын асуудал байгаа юм. Энэ хоёрыг бодлогоор дэмжих юм чинь ерөөсөө өгүүлэгдсэн байна. Манай улсын угаасаа гадаад худалдааны харьцангуй давуу тал нь хөдөө аж ахуйн салбартаа байдаг. Тэгээд хөдөө аж ахуйн салбарын энэ экспортынхоо үйлдвэрлэлийг дэмжих юм бол энэ бол үндсэндээ нийт эдийн засагт маш эерэг ийм нөлөө үзүүлэх боломжтой. Тийм учраас эдгээр уул уурхайн бус экспортын салбараа дэмжих хэрэгтэй. Энд чинь нийт бүтээмж нь уул уурхайн салбараасаа хоёр дахин их байна. Нийт эдийн засагт үзүүлэх эерэг дам нөлөө чинь хоёр дахин их байна. Тийм учраас эдгээр салбаруудаа нэлээн бодлогоор дэмжиж уул уурхайн тэр бүтээмжээ тийш нь шилжүүлэх.../минут дуусав/
 
Д.Дамба-Очир: - Гишүүд асуулт асууж, хариулт авлаа. Үг хэллээ. Тэгээд ер нь бол гишүүдийн ярьж, сая гаргасан саналуудыг ажлын хэсэг дээр анхаараад дараа нь Эдийн засгийн байнгын хороондоо оруулж ирээд тогтоол батална. Тогтоолын төслийг бэлтгэх ажлын хэсгийг байгуулна. Төслийг бэлтгэх. Ажлын хэсгийн ахлагчаар нь Б.Жавхлан гишүүнийг томилж байна. Гишүүд дотор нь Х.Болорчулуун гишүүн, Ж.Бат-Эрдэнэ гишүүн, Ж.Ганбаатар гишүүн, Б.Баттөмөр гишүүн, З.Нарантуяа гишүүдийг оруулж байна. 
 
Өнөөдрийн Эдийн засгийн байнгын хороон дээр яригдсан энэ экспортыг дэмжих асуудал дээр бас хөдөө аж ахуй, ноос ноолуур, арьс шир, экспортод гарах зүйлүүдийг онцгой анхаарах хэрэгтэй. Ялангуяа одоо Эмээлтийн нөгөө юу билээ цэвэрлэх байгууламж гээд юм хум яриад байгаа шүү дээ. Энэ бүгдийгээ бол түргэвчлэх хэрэгтэй гэдгийг би хэлэх гэж байна. Тэгээд өнөөдрийн Эдийн засгийн байнгын хорооны хуралдаан үүгээр өндөрлөж байна. Гишүүддээ баярлалаа. 
 
Дууны бичлэгээс буулгасан:

